
Exc.mus P. D. PERICLES FELICI, arch. tit. Samosatensis, secretarius
generalis: '

Hodiernae congregationi generali praesidet em.mus ac rev.mus D,
card. Franciscus Spellman, arch, Neo-Eboracensis.

Prosequitur disceptatio de principiis generalibus schematis constitu-
tionis dogmaticae de fontibus revelationis.

Loqui postulaverunt em.mi DD. cardd.: Beniaminus de Arriba,
arch. Tarraconensis in Hispania; Valerianus Gracias, arch, Bombayensis
in India; Albertus Meyer, arch. Chicagiensis in Statibus Foederatis
Americae Septemtrionalis; Ioannes Landézuri Ricketts, arch. Limanus
in Peruvia; Laureanus Rugambwa, ep. Bukobaénsis in Tanganyika;
exc.mi DD.: Petrus Martin, vicarius apostolicus Novae Caledoniae;
Aloisius Henriquez, aux. Caracensis in Venezuela; Iacobus Griffiths,
aux. Neo-Eboracensis in Statibus Foederatis Americae Septemtriona-
lis; Aemilius De Smedt, ep. Brugensis in Belgio; David de Sousa,
ep. Funchalensis in Lusitania; Gabriel Garrone, arch. Tolosanus in
Gallia; Joseph D’Avack, arch. Camerinensis in Italia; Aurelius del
Pino, ep. Illerdensis in Hispania; Dionysius Hurley, arch. Durba-
nianus in Africa Meridionali; Toseph Ruotolo, ep. Uxentinus in Italia;
Alfredus Ancel, ep. tit. Myrinensis in Gallia; Paulus Seitz, ep. Kontu-
mensis in Vietnam; Georgius Cabana, arch. Sherbrookensis in Canada;
Bernardinus Echeverria, ep. Ambatensis in Aequatore; Fidelis Garcia,
ep. tit. Sululitanus in Hispania; Michaél Klepacz, ep. Lodzensis in Polo-
nia; Henricus Nicodemo, arch. Barensis in Italia; Antonius Quarracino,
ep. S. Dominici Novem lulii in Argentina; Gerardus de Proenca Sigaud,
arch. Adamantinus in Brasilia; Aloisius Carli, ep. Signinus in Italia;
Anicetus Fernandez, superior generalis O. P.; Victorius Costantini, ep.
Suessanus in Italia; Eduardus Doody, ep. Armidalensis in Australia;
Tulius Barbetta, ep. Pharanitanus in Italia; Ioannes Ferro, arch. Rhegi-
nensis in Italia; Abilius del Campo, ep. Calaguritanus in Hispania;
Franciscus Franié, ep. Spalatensis in Iugoslavia,

1

Em.mus P. D, BENIAMINUS carp. DE ARRIBA Y CASTRO
Archiepiscopus Tarraconensis

Venerabiles Patres Conciliares, )

Liceat etiam mihi mentem meam breviter aperire citca schema de
quo nunc tractatur, de fomtibus nempe revelationis.

Schema mihi placet ut basis disceptationis. Argumenta, ut substi-
tuatur, non concludere dicenda sunt, nam qualibet forma schema propo-
natur, perspectis iam auditis, vividae discussioni obnoxium erit.

Fateor me primo mentis intuitu permotum fuisse verbis quae audivi
ab aliquo Patre conciliari; oportere scilicet, ut schema removeatur ne
res adeo gravis, doctrina nempe verbi revelati, post vel inter tot discordias
imponatur, Sed statim cogitavi de aliis Conciliis: v. gr. de Vaticano I,
maxime dum dogma infallibilitatis Romani Pontificis pertractatum fuit.

Igitur, meo humili iudicio, ad discussionem schematis quoad sin-
gula procedi debet; inde venient emendationes, etiam tituli, si oppor-
tunum visum fuerit. Et hic est sensus, ut reor, art. 33 Ordinis servandi
in Concilio si ad mentem perscrutetut,

Argumenta pro refectione a limine invalida omnino videntur ut antea
dixi. Schematis enim forma nullo modo nimis scholastica dicenda est,
in qua doctrina theologica splendida luce apparet, sed e contra opportu-
nissima nostris temporibus in quibus tot errores serpent, qui vel ipsam
fidem catholicam in periculum vertunt.

Sufficiat testimonium Summi Pontificis Pii XII, felicis recordationis,
qui, postquam in immortali Encyclica Divino Afflante Spiritu animum
omnium addidit in studio Sacrarum Litterarum septem transactis annis,
haec scribenda habuit in gravissima Encyclica Humani Generis de novis
opinionibus, quibus « plura — ipsius Pontificis sunt verba — a nonnullis
proponuntur vel mentibus instillantur in detrimentum divinae auctori-
tatis Sacrae Scripturae ». Dein addit: « Etenim sensum definitionis Con-
cilii Vaticani de Deo, Sacrae Scripturae auctore, audacter quidam per-
vertunt... Immo perperam loquuntur de sensu humano Sacrorum Libro-
rum, sub quo sensus eorum divinus lateat, quem solum infallibilem de-
clarant. In Sacra Scriptura interpretanda nullam haberi volunt rationem
analogiae fidei ac “ traditionis ” Ecclesiae, ita ut Sanctorum Patrum et
Sacri Magisterii doctrina, quasi ad trutinam Sacrae Scripturae ratione
mere humana ab exegetis explicatae, sit revocanda, potius quam eadem
Sacra Scriptura exponenda sit ad mentem Ecclesiae, quae a Christo

Domino totius depositi veritatis divinitus revelatae custos et interpres
constituta est »..." Ait etiam Summus Pontifex: « Novitates iam veneno-
sOs pepetisse fructus »...° Loquitur praeterea de « temerario ausu »
quo quidam « limites et cautelas ab Ecclesia statuta, audacter transgre-
diuntur » ac « peculiari modo » deplorandum ducit « quamdam nimio
liberiorem libros historicos Veteris Testamenti interpretandi rationem
quae abutitur ipsis documentis magisterii Ecclesiae »...”

Meminisse etiam iuvat Monita tum Pontificiae Commissionis de re
biblica anni 1955..." circa pericula errorum vel imprudentize, tum
S. Officii (diei 20 iunii 1961) circa sententias et opiniones, quae in variis
regionibus circumferuntur et quae in discrimen adducunt « germanam
veritatem historicam et obiectum Scripturae Sacrae non modo Veteris
Testamenti... verum etiam Novi, etiam quoad dicta et facta Christi
Iesu »,

Si autem, venerabiles Patres, quilibet pastor in propria dicecesi oves
suas a periculis, in re tam gravi ut est norma fidej genuina, avertere
tenetur, quid dicendum de omnibus in Concilio solemniter congregatis
sub Pastore Summo?

Alia argumenta adducuntur pro schemate absolute reiciendo et ab
alio substituendo, v. gr. quia parum pastorale, quia nimis clausum, quia
stylo moderno caret, etc. Sed dico: per quot annos stylus hodiernus
est duraturus? Veritas autem Domini manet in aeternum. Clare igitur °
et logice exponatur ut sit rationabile obsequium fidei nostrae,

Quoad cetera argumenta simpliciter adhaereo, ne dicta repetam,
responsionibus ab aliis Patribus luculenter datis. Unde procedendum
censeo ad discussionem schematis prout nobis propositum est, ut oppor-
tunis emendationibus perficiatur, ubicumque casus ferat,

Denique liceat mihi, venerabiles Patres, enixe vos omnes rogare ut
in prooemio — quod alii etiam merito petivere, agitur enim de sche-
mate quod primum erjt Concilii ob momentum suum doctrinale — spe-
cialis mentio fiat de praecipuo fructu spectando ab hoc Concilio Oecu-
menico. Idea familiaris est dilectissimo Pontifici nostro Ioanni XXIII,
quoties de Concilio loquitur; verba autem quibus eam modo schematico
exponam cor meum premunt ex quo de Concilio celebrando eudivi.®

Breviter igitur mentem meam aperiam circa praecipuum e Concilio
exspectandum fructum, ut supra dixi.

Utinam Concilium Vaticanum II sit Concilium unitatis! Hoc vehe-
menter optamus omnes. Pro hoc ferventissime rogamus, ut nempe quan-
tocius fiat unum ovile et unus pastor; ut simus unum, sicut Christus in
ultima coena a Patre vehementer postulavit. Utinam ergo sit Concilium
unitatis!

Sed ante omnia necesse est ut Concilium Vaticanum II sit « Con-
cilium sanctitatis »: sanctitatis in primis pro unoquoque nostrum; sanc-
titatis pro nostris sacerdotibus quorum quilibet est « alter Christus »,
qui est ipsa sanctitas substantialis; sanctitatis pro populo christiano in
moribus honestis, in caritate non ficta, in iustitia sociali, quae non stat
in solis verbis, utique necessaria quia sunt Evangelium, sed in germanis
et christianis relationibus vitae humanae; sanctitatis, denique, pro mundo
hodierno tot angustiis oppresso et odiis dilaniato, etiam sub mirabili
progressu technico, qui tamen Deum ignorare pertentat.

Concilium igitur sanctitatis. Si hoc non est, nihil erit. Erit tamen, iu-
vante Deo, faventibus Beatissima Virgine Maria ez ™ S. Toseph, Concilii
Patronis, et duce S. Paulo, oecumenismi christiani praecone eximio, cae-
litibusque omnibus qui, et ipsi, valde desiderant sanctitatem nostram,
unam enim Christi Ecclesiam nobiscum constituunt. Dixi.

In textu scripto tradito: * (Ench. Bibl. 612),  * (ib. 614). " (ib. 617-618).
4 (Ench. Bibl. 625).  ® ergo.  ® scivii 7 cum.

2

Em.mus P. D. NORMANNUS THOMAS carp. GILROY
Archiepiscopus Sydneyensis

Venerabiles Patres,

Fere pro explorato habemus nullam proferri posse documentum quod
omnibus aspirationibus 2000 episcoporum omnino satisfaceret. Hinc ne-
quaquam mirandum est quod multae diversaeque opiniones de quaestio-
nibus in hoc schemate propositis exprimantur. Nihilominus, omnia ab
aliis hucusque dicta ad unum hunc finem conspirant, nempe ut ipsa
veritas modo quam maxime claro et intelligibili manifestetur. Praeterea,
in disceptatione praesenti, animum nostrum insigniter perculit zelus
ardens atque eruditio profunda eorum qui locuti sunt.

Praelati ex omnibus orbis partibus oriundi voluntatem manifesta-
runt efferendi propositiones ad hoc conducentes, ut ii qui divitiis verae
fidei iam fruuntur magis confirmentur atque simul, ut ii qui pretioso
hoc dono privantur ad illud participandum trahantur.

Iamvero, licet laudabile sit proptiam nostram sententiam proferre,
tamen episcopi Ecclesiae et doctores populi Dei cum simus, oportet
omnino ut tolerantiam habeamus erga alias sententias, quae erroribus
vacant. Si igitur non valeamus consentire sententiis in formulis ab aliis

allatis, tunc una cum ipsis amice contendere debemus ad efformandam
sententiam quam ipsi nobiscum partiri valeant.

Hoc principio prae oculis habito, mihi videtur rationi maxime con-
sentaneum esse schema propositum acceptare illudque ad formam magis
acceptabilem redigere iuxta emendationes a Patribus proferendas,

Profecto enim schema hoc, quoad doctrinam fidei, sanum est. Fere
omnis paragraphus auctoritate sive Sacrae Scripturae, sive Concilii ante-
cedentis, sive cuiusdam Patris Ecclesiae, sive Litterarum Encyclicarum
roboratur. Praeterea, schema universale est, cum tempus et locum tran-
scendat. Deinde, fere quoad omnia eius capita doctrinae, characterem
habet positivum et explicitum. Ubi autem claritas desideratur, clarifi-
cetur adbuc.’

Sedulitate, qua maiot fieri non possit, schema hoc praeparatum fuit.
Argumenta in eo proposita tracta sunt a consiliis et votis episcoporum,
Universitatum, Facultatum theologicarum, aliorumque qui ad vota hac
in re proferenda a Summo Pontifice invitabantur. Commissio praepa-
ratoria ex viris in scientia sacra peritissimis, ex omnibus orbis terra-
rum partibus delectis, constabat. Sodales huius commissionis magna cum
industria per multos menses laboraverunt, inter se deliberantes et propo-
sitiones quas idoneas habebant perpendentes, formulantes ac modifi-
cantes.

Multis diuturnisque conventibus habitis, suffragium de schemate
tulerunt et tunc tantum commissioni centrali praeparatoriae illud tra-
diderunt cum maior pars sodalium textui consensetit. Porro, commis-
sio illa centralis constans ex cardinalibus, patriarchis, episcopis totius
orbis, et superioribus maioribus Ordinum Benedictinorum, Francisca-
norum, Dominicanorum et Iesuitarum, omnia et singula commata textus
propositi perscrutati sunt. Demum, solum post diligentem ac fere in-
finitam disceptationem, suffragia dederunt, sive placet, sive non placet,
sive placet iuxta modum,

Cum igitur schema nobis exhibitum sanum sit quoad doctrinam
fidei, cumque fructus sit ardui et diuturni laboris, dignum est quod a
nobis sincere consideretur. Quod si prae bona voluntate fecerimus, spes
revera adest fore ut, Spititu veritatis adiuvante et illuminante, opus
nobis propositum ad bonam frugem deducamus,

Tandem aliquando, cum schema aut accipere aut reiicere aut penitus
emendare iure optimo possimus, si illud nunc accipimus considerandum
in genere, nedum detrimentum patiemur, vero magnum lucrum conse-
quemur, Dixi.

1

In textu scripto tradito: ' omnino.

3

Em.mus P. D. VALERIANUS carp. GRACIAS
Archiepiscopus Bombayensis

Ewm.mi Praesides, venerabiles Patres,

Feria IV praeterita, quando disceptatio de hoc schemate summi mo-
menti vividum suum initium habuit, ego in India degebam, ut omnes
norunt, tum factum cum propter qualem causam. Certissime nos ex In-
diis Orientalibus speramus quod perveniamus ad conclusionem huius
Concilii antequam cadimus in manibus Cinensium. Feria tamen VI et
sabbato testis fui certaminis inter duas sententias Patrum Concilii; ac,
si disputatio sinatur persequi cum eodem vigore ac vi, timeo ne hoc
Concilium diutius duraturum sit quam praesens bellum inter Sines et
Indiam expectatur duraturum.

Venimus hic ex dissitis regionibus non praecise ut habeamus cursum
studiorum in re theologica et scriptutistica et conciliari (quod ceteroquin
est semper bonum, etsi non semper necessarium), sed ut recipiamus a
Concilio, super hoc schemate, constitutionem brevem sed simul com-
pendiosam, claram sed simul liberam a controversiis, adaptatam mentali-
tati gentis in mundo hodie viventis; uno verbo, constitutionem quae
nos adiuvabit in relationibus nostris cum Protestantibus, cum fratribus
separatis, et, pro mobis in missionibus,’ cum ethnicis; constitutionem
qua nos, in nostris regionibus, uti possumus in scriptis, sermonibus et
disputationibus. Tantum secundum hoc criterium, mibi videtur,” pos-
sumus discernere et judicare utrum praesens schema debeat saltem sub-
stantialiter conservari vel integre reiici.

Veniam petii loquendi, non quia adhuc remanet aliquid novi dicen-
dum — certissime non — sed unice ut proponam modum, spero felicem
et acceptabilem omnibus Patribus,” concludendi hoc certamen inter duas
scholas; aliis verbis, mihi videtur, disputatio erit interminabilis." Eigo
mihi liceat pauca quaedam animadvertere circa quaestionem disputatam,

I. Schema nostrum praeparatum est a commissione theologica, sicut
dixit em.mus card. Gilroy,” composita ex 32 membris et 38 consultoribus
magnae famae, ex variis nationibus (exceptis forse infeliciter ° regionibus
missionalibus); elaboratum per tres annos, examinatum est a commis-
sione centrali...” Tamen hoc schema, ob graves rationes, non paucis
Patribus ita displicet ut censeant illud non tantum emendandum sed
denuo conficiendum esse. Inde concludendum mihi videtur praesens sche-

ma non suppeditare basim pro ulteriori disputatione; nec ulla spes ap-
paret obtinendi sufficientem consensum Patrum.

Ipsi Patres, qui volunt retinere hoc schema quoad substantiam, con-
cedunt illud indigere multis emendationibus — quae sunt tot ac tantae
ut practice efficeretur novum schema. Apprime animadvertit exc.mus
D. Parente, quando fecit distinctionem inter id quod est substantiale
et ea quae sunt accessoria. Apprime animadvertit em.mus card. Bacci,
in sua insuperabili latinitate, quando dixit: « Si sit aliquod corrigendum,
corrigatur; si sit aliguod emendandum, emendetur, etc. ». Sed, emenda-
tiones, quas urgent fautores scholae contra schema, sunt tam numerosae
et radicales, ut, fine finaliter, nihil substantiale remaneret. Esset revera
casus non accessorii sequentis principale, sed principalis sequentis eun-
dem exitum infelicem ac accessorium, Esset casus similis domui antiquae
egenti integra renovatione quae, ut omnes admittent, fit modo meliori
et oeconomico destruendo domum exiszenter,” et, loco eius, construendo
novam, quam conando renovationem hic alibi et per partes.

Ergo, non dicerem quod hoc schema non placet (mibi videtur,” ex-
pressio #on placet est nimis *° dura et sicuti sententia iudicialis), sed
dicerem quod hoc schema nostris desideriis (plurium)” non satisfacit.

Quare, ne nimium tempus teratur in disputationibus, et ut labor no-
ster melius et facilius ad terminum perducatur, multis videtur novum
schema statim conficiendum, cum cooperatione Patrum et theologorum
utriusque partis, Itq factum est in Concilio Vaticano I.

Haec solutio quibusdam repugnat, qui dicunt reiectionem schematis
fore contrariam menti Summi Pontificis, nec non dignitati huius Sacrae
Synodi. Verumtamen, mibi videtur,” hoc commentum nullam habet
vim. Etenim Summus Poatifex non ipse approbavit schema, sed iussit
id ad Patres Concilii transmitti ut ab eis discuteretur. Certe hoc unum
vult ut Patres apette et sincere, secundum suam conscientiam, sententiam
dicant. Atque, u¢ auditum est altera die,” in art. 33 dicitur: « quivis
Pater verba facere potest, vel admittendo, vel reiciendo, vel emendan-
do ». Et credo quod in tota hac disputatione egimus in conformitate
cum desideriis Summi Pontificis, quando in aliqua oratione, ni fallor,
Summus Pontifex dixit haec verba (e dico anglice): ™ « Serenity of mind,
brotherly concord, dignity in discussion and wisdom of deliberation ».
Et puto nos dilectis Observatoribus optimam provam praebuisse quod
in Ecclesia catholica adhaeremus principio: « In necessariis unitas, in
dubiis libertas, in omnibus vero caritas ».

Nec, si reiciatur, dignitas commissionis praeparatoriae laeditur, Prae-
sens enim discrimen opinionum ostendit nullam commissionem, quam-
vis peritam, habere monopolium sapientiae, sed etiam Patres Concilii

— etsi non necessatio « peritos » in theologia vel Sacra Scriptura —
posse lumen non parvum afferre ex sua experientia et ductu Spiritus
Sancti. Ni fallor, secundum theologiam nostram, Patres in Concilio reci-
piunt assistentiam charismaticam, etsi negativam, quam assistentiam
membra commissionis theologicae non habebant.’

Ut finem huic meo sermoni imponam, exprimo fervidam spem fore
quam primum ut variae partes, quae sunt inter Patres, inter se con-
veniant, ut conficiant novum schema quod plewnius respondeat scopo
buins Concilii et intentioni Summi Pontificis, et quod ab omnibus Patri-
bus in hac aula adunatis probari possit. Praecipue enim, in re doctri-
nali, Concilium quam perfectissimam unanimitatem prae se ferat oportet.

Et nunc remanent fides, spes et caritas; et his omnibus praevalet
caritas. Similiter possumus dicere usque huc in nostris sessionibus re-
manent nobis Liturgia et res doctrinales, et inter utramque praevalet
enim '* res doctrinalis...'”” Dixi.

In textu scripto tradito: * deest.  * meo humili iudicio.  * deest.  * re-
stet mihi ut fungar exsequiis et sepulturam huius discussionis.  * deest.  ® deest.
7 composita ex 131 membris et consultoribus.  ® deest. " quia., ' deest.
11 exspectationibus. ' deest.  '® deest. ' deest. ' Hoc factum hu-

militer agnoscitur cum aliquod schema, etsi magna diligentia elaboratum, reiicitur.
Quod attinet ad commissionem centralem, non omnibus quidem eius sessionibus
interfui, sed tamen distincte recordor in aliqua eius sessione animadversum esse
hoc particulare schema ulterfus clarificandum esse. II. De indole quam deberet
habere, iam multa dicta sunt a Patribus. Cum sit ptimum ac caput schematum
huius Concilii, et scopus Concilii sit renovatio vitae Ecclesiae eiusque influxus in
mundum modernum, necnon praeparatio unionis christianorum, hoc schema debet
praesentare christianismum ut bonum nuntium, vt invitationem Dei vocantis omnes
homines, sine subtilitatibus theologicis, scolasticis et apologeticis, sed (ut verbis
Summi Pontificis utar) « ea ratione quam tempora nostra postulant ». Hic velim
animadvertere Concilium non posse accommodare nuntium christianum ad omnes
homines nisi modo quodam generali, rationem habendo mentalitatis, aspirationum
et difficultatum nostrae actatis, At simul optandum est ut approbet et promoveat
varios conatus plenius accommodandi docttinam christianam mentibus ac traditio-
nibus variorum populorum, qui de facto fiunt a peritis tum in occidente tum in
oriente, in India, China, Taponia, Indonesia, Africa etc. 16 deest. 17 Heri,
die dominica, mihi venit delegatus multorum episcoporum ex missionibus, dixitque
mihi: « Faveas ut Concilioc Oecumenico repraesentes hoc nostrum desiderium: ut
tempus servemus, et ut sessiones feliciter progrediantur, haec tota sectio mensi
maio deferatur, ita ut sufficiens tempus iis quorum interest detur ad novum schema
praesentandum; nullumque suffragium de hoc schemate sumatur nunc, cum hoc
ad consequentias haud iucundas ducetur, Interim aliqua sectio sumi potest, quae tales
differentias opinionum quales nunc habemus, non suscitabit ». Cum hoc dico, non
tantum in nomine meo loquor, sed in nomine multorum, qui super omnia tempus
pacemque servare desiderant.

4

Em.mus P. D, ALBERTUS carp. MEYER
Archiepiscopus Chicagiensis

Venerabiles Fratres,

Ut iam saepius dictum est,’ in disceptationibus iam factis de sche-
mate de fontibus revelationis, duae sententiae oppositac expressae sunt
a Patribus Concilii de re maximi momenti. Juxta meam sententiam, haec
diversitas radicem szam * habet in hoc quod multi, inter quos ego ipse,
credimus methodum exponendi doctrinam in schemate adhibitam non
adaequate concordare cum scope Concilii, qui expressus est tum in allo-
cutione inaugurali Summi Pontificis, tum in nuntio nostro ad omnes
homines misso. Haec oppositio sententiarum, ut puto, est causa maximae
anxietatis pro multis Patribus, Haec inquictudo maxime in eo consistit
quod multum requiritur studium ad rectum iudicium de hac re for-
mandum. Sine dubio, tanquam Patres in Concilio adunati, habemus
adiutorium Spiritus Sancti promissum. Attamen, propter hoc, non di-
spensamur a gravi obligatione caute, prudenter et studiose procedendi.
Et hic praecise invenitur fons difficultatis nostrae, nam multi Patres ti-
ment se scientiam sufficientem non habere.

Alia animadversio sapientissima, alio die® facta a rev.mo D. abbate
Butler, ef si intellexi recte, etiam iuxta mentem iamiam expressam ab
em.mo card. Gracias,' est maximi momenti, nempe: quod manifestare
debemus mundo unanimitatem in re tam gravi. De facto quidquid a
nobis decernatur de hac re, apparebit mundo tamquam sententia totius
Concilii. Sed ut haec apparentia valide fundetur, exigitur a nobis con-
cordia adaequata in sententia...’ Iamvero in disceptationibus hucusque
habitis, clare apparet talem concordiam vix vel nunquam obtineri posse,
stante hoc schemate.

Omnibus igitur coram Deo perpensis, debeo votum meum exprimere
secundum ea quae ab em.mo ac rev.mo card. Bea dicta sunt. Velim, igi-
tur, sicut jpse, ut novum schema conficiatur, secundum lineas genetales
ab ipso indicatas: retinendo ex actuali schemate omnia illa puncta quae
correspondent scopo huius Concilii, et addendo alia quae nunc desunt.
Praeterea in votis est ut conficiatur hoc novum schema, cooperantibus
theologis et exegetis variarum nationum et tendentiarum.

Tandem speciali modo in votis est ut Concilium tria faciat:

1. Ut exprimat fiduciam in labore exegetico catholico.

2. Ut commendet exegetis obligationem fideliter sequendi doctri-

nam de Sacra Scriptura interpretanda, quae proposita est a Summis
Pontificibus usque ad nunc, et

3. Ut inter eos fiat mentio specialis Pii Papae XII, felicis recorda-
tionis, qui agnoscitur ut artifex et promotor renovationis biblicae in hoc
nostro saeculo. Et dixi.

<

In textu scripto tradito: * deest.  * deest.  ® deest.  * deest.
cundum leges Concilii,

5€-

5
EmmMmus P. D. IOANNES carp. LANDAZURI RICKETTS

Archiepiscopus Limanus

Venerabiles Patres,

Concilium Oecumenicum Vaticanum II schema de forntibus revela-
tionis examinans, ad unum ex principalioribus finibus suae indictionis
protendit, i. e. ad veram doctrinam ostendendam eiusque genuinam in-
terpretationem declarandam. Non absque ergo fundamento asserere pos-
sumus doctrinam in schemate propositam, cuius studium aggredimur,
suo momento inter principaliores esse numerandam.

Nunc vero, liceat mihi sequentia breviter perpendere:

1. Affirmatur schema esse valde scholasticum, doctrinale. Attamen,
illae qualitates vel defectus, si ita vocari possunt, admittunt gradus, Et
de hoc indesinenter potest disceptari.' Aliud est decretum dogmaticum,
aliud est expositio veritatis ad populum.

2. Dicitur quod schema negligit indolem pastoralem quam Sum-
mus Pontifex universo Concilio inesse voluit. Etiam haec indoles gradus
admittit: eo quod Concilium pastoralem indolem habere debet, non
ideo necessario in singulis suis sententiis finem directe pastoralem pro-
palare debet. Tam ipsa propositio seu clara expositio doctrinae fidelibus
summe prodest, et proinde finem implicat pastoralem.

Haec duo puncta discrepantiae sunt potius accidentalia, quae plus
et minus admittunt. De plus et minus vero semper disputari potest
luxta uniuscuiusque criterium. Sed convenit, et non difficile esse vide-
tur, concordem solutionem invenire.

3. Disquisitio de unitate vel duplicitate fontis revelationis magis
substantiam attingit® Attamen et hic videtur ambas sententias non irre-
mediabiliter inter se discrepare. Quoad substantiam enim idem dicunt:
unica est revelatio: verbum Dei, quae nobis aperuit cognitionem Dei
rerumque divinarum; haec autem unica revelatio per duo media, per



CONGREGATIC GENERALIS XXII 171

duos tramites, ad nos, qui non ipsum verbum Dei directe sed post saecula
percipimus, pervenit.

Quod iam em.mus card. Frings claro modo hisce diebus expressit:
in ordine essendi est unicus fons revelationis, in ordine cognoscendi est
duplex fons. Discrepant ideo ambae sententize in responso ad quae-
stionem: debetne vox «fons » huic unicae revelationi reservari, an
possunt, ut inde a Concilio Tridentino factum est, « fontes » vocari
etiam tramites per quas eius cognitio decurrentibus saeculis ad fideles
descendit? Etiam in hoc puncto, discussione severa, veritatem facientes
in caritate, non videtur excludenda concordia. Quodsi vox « fons » re-
servaretur ipsi revelationi, posset forsitan ipse titulus schematis mutari
et dici simpliciter de revelatione.

4. Disceptatur tandem de opportunitate quarumdam sententiarum,
quibus a nonnullis dicitur in schemate decerni quod adhuc maturum
non est. Certe, nemo dubitat quod Concilium non debet imponere doc-
trinam quae adhuc irreformabilis non sit seu de qua adhuc in Feclesia
proficua potest esse discussio, dummodo fidei et moribus non sit con-
traria, Quodsi tales sententiae damnatoriae in schemate inveniuntur,
non est ratio ad schema reiiciendum: nam insertae non sunt, opinor,
ut simpliciter approbentur, sed ut examini Concilii subiiciantur. Hoc
autem faciendum non est in praesens ubi de schemate in genere agitur,
sed quando singulae sententiae iudicio Concilii submittentur.

Quibus omnibus perpensis, dico: schema placet iuxta modum, id
est sumendum est uti basis ulterioris discussionis, clarificationis, emen-
dationis quoad stylum et quoad doctrinam, si opus fuerit.

Ceterum, discrepantiae non videntur esse tantae et adeo frequentes
ut in singulis paragraphis et numeris schematis diversitas opinionum ad
interminabiles controversias duceret atque sessiones ultra modum pro-
traheret.

Unde mihi videtur, post guattuor dierum disceptationem, omnia at-
gumenta pro et contra schema in genere sufficienter iam esse illustrata,
et tempus advenisse ut ulterius progrediamur. Dixi.

In textu scripto tradito: * gustibus non est disputandum.  * ad substantiam
descendit.

6

Em.mus P. D. LAUREANUS carp. RUGAMBWA
Episcopus Bukobaensis

Em.mi, exc.mi Patres Conciliares,

In diiudicandis ipsa substantia et ipsis ptincipiis schematis dogma-
tici de fontibus revelationis {ct forsan etiam aliorum schematum dog-
maticorum), Concilium Vaticanum II iam in discrimine versari videtur
discedendi in partes (etsi probabiliter in partes numerice sat inaequales).

Gravius autem videre est oratores utriusque factionis eadem fere,
saltem ex parte, argumenta invocantes pro propria thesi corroboranda:
ut puta Acta Conciliorum Tridentini et Vaticani I, puta mentem Ponti-
ficis, feliciter regnantis, immo etiam ea quae fratres nostri separati a
Concilio expectare dicuntur. Ita fit ut in dies augeatur potius quam mi-
nuatur mentium confusio. Et, ni fallor, sat multi minus et minus parati
erunt votum exprimendi circa hoc primum schema aut discutiendum uti
iacet, aut a limine reiciendum.

Interest autem quam maxime ut in hoc dilemmate de materia quae,
utpote dogmatica, aleam iaciet pro semper, maioritas votorum plusquam
duarum ex tribus partium obtineatur; praeterea ut periculum eliminetur
abstentionis multorum a voto. Iamvero, probabilitas magnae maioritatis,
non solum optabilis sed necessatiae in re tanti momenti, de die in diem
minui videtur, et augeri pari passu periculum crescentis abstentionis.

Propterea haec quae sequuntur proponi liceat. Velint em.mi Patres
qui Concilio praesunt Summum Pontificem, bumiliter, immo bumillime,'
rogare ut hoc primum schema dogmaticum de fontibus revelationis ses-
sioni aestivae anni proxime venturi examinandum assignare dignetur.
Praeterea schema hoc, antequam a toto Concilio discutiatur, novo exa-
mini subiiciatur ex parte coetus theologorum, exegetarum et in re
oecumenica peritorum, qui ipsi Beatissimo Patri maxime placuerit.

Benigne assentiat, ut pro reliquo tempore praesentis sessionis, Con-
cilium ad examen schematis non dogmatici transeat. Dixi.

In textu scripto tradito: * deest,

Animadversiones additae:

Adnotationes generales.

1. Quodnam est munus Concilii? Utrum compendium theologiae vel catechi-
smum conficere an normas determinare ad quas dirigi possit Magisterium ordina-
rium in officio exponendi doctrinam vel iudicandi de docttinis a theologis vel exegetis
propositis?

2. Etsi Magistetium in schemate sacpe adducitur, numquam clare apparet de
quibusnam personis agatur. Clare indicari oportet quaenam sint in hac re partes
Summi Pontificis, Concilii, Curiae Romanae, Collegii episcoporum universalis vel
nationalis, singulorum demum episcoporum.

3. Textus magis timore errorum quam amore veritatis animatur. Veritas vincit
luce, non terrore minarum vel timore errorum,

Notanda ad quosdam numeros.

Nn. 3-6. Doctrina exponitur modo nimis negativo. Num unice de oppugnandis
protestantibus cogitare oportet? Non satis apparet quasnam partes in Ecclesia habeat
Scriptura Sacra, traditio viva, Magisterium, Christus Revelationem Ecclesiae con-
credidit. Ab Ecclesia et in Ecclesia habemus Sacram Scripturam et traditionem vivam.
Ecclesia interpretatur et custodit verbum Dei. In vita Ecclesiae partes Scripturae
Sacrae et Traditionis illustrari possunt.

N. 10. Tractatio nimis negativa est. Quamvis recte distinguatur inspiratio pet-
sonalis hagiographi a vita communitatis, tamen liber sacer non tantum cohaeret cum
vita communitatis, sed eam imprimis describit. Deus, qui gratia superna vitam com-
munitatis rexit et gubernavit, hagiographum ad hanc vitam scriptis delineandam
movit. Deus direxit progressum vitae religiosae et idearum religiosarum usque ad
formam quam hagiographus divino afflante Spiritu expressit.

Nin. 21-23. Tractatio nimis negativa est. N. 22 non est clarus. Quo pertinet
lin. 2 pag. 18 « saltem quoad ipsam rem verbis significatam »? Num intelligendum:
« etiam quoad ipsam rem verbis significatam »?

Nn. 25-27. Cur tam pauca de textu primigenio et de versionibus ex textu pri-
migenio factis?

In n. 25 auctoritas Vulgatae ad mentem Litterarum Encyclicarum Divino afflan-
te Spiritu explicanda est.

In n. 28 munus exegetarum magis positive exponi debet; animus addendus est
eotum studiis.

Ad nn. 26-27 (pag. 19-20). Quogquo modo se res habet de schemate nostro (qued
episcopatui Africano parum placet), consilia quaedam pastoralia proponere velim
ad nn. 26 et 27.

Unice ago de sacerdotibus et fidelibus qui longe a Collegiis, Academiis, Athe-
naeis Europaeis et Americanis in Africa versantur inter infideles, Desunt eis plera-
que instrumenta quibus Europaei et Americani ad meliorem Sacrae Scripturae co-
gnitionem adiuvantur. Quid ergo faciendum?

Ad 1. 26 haec propono. Sacerdotes imprimis talem reformationem liturgiae de-
siderant ut ex Breviario ef Missali praecipua S. Scripturae capita haurire possint.
Pericopae male dissectae intellectui verbi divini obstant.

In Conferentiis theologicis, de quibus in can. 131, et in examinibus, de quibus
in can. 130, ad normam Instructionis Commissionis Biblicae (Ench. bibl. n. 609)
maior ratio habeatur Sacrae Scripturae.

Practerea sacerdotes qui statutis dicecesanis vel regula religiosa ad quotidianam
lectionem piarm: tenentur, moneantur, ne derelicto fonte Sacrae Scripturae puro, sibi
fodiant in silva librorum recentium cisternas, « cisternas dissipatas, quae continere
non valent aquas » {Ier. 2, 13).

Sacerdotes pondere sollicitudinis pastoralis oppressi vix aliam opportunitatem
lectionis divinae invenient. Si tamen tempore Missae, Breviarii, lectionis piae ple-
nius uti potuerint, Sacram Scripturam familiarius usque noscent.

Ad n. 27 haec suggero. Cum fidelium condicio peior sit, remedium difficilius
comparatur, In paucis linguis praeter textum Ewvangeliorum wel pericoparum litur-
gicarum versio Sacrae Scripturae extat. Dum exegetae alibi inter se pugnant, apud
nos desiderantur sacerdotes qui Sacram Scripturam in linguam fidelioum convertant.
Necessaria videtur esse cooperatio cum Protestantibus, qui abundantius nobis — et
saepe egregie — in hac re laboraverunt. Quibusdam forte displicet haec cooperatio,
quia Protestantes reiciunt libros deuterocanonicos et textum sine adnotationibus
edunt. Num melius est nullum textum habere quam versionem a Protestantibus con-
fectam? Textus ab auctoritate ecclesiastica examinabitur, a catholicis verti possunt
libri deuterocanonici et adnotationes addi sub vigili competentis auctoritatis cura.
Sic nuper legimus (African Ecclesiastical Review 1962, p. 210) de proposito Ame-
ricano versionis communis Iudaeis, Protestantibus atque Catholicis. Eadem via in
Africa sequenda est. Sine textu inutile est logui de lectione Sacrae Scripturae cum
pauci linguam europaeam calleant.

De usu textus vernaculi Sacrae Scripturae haec addere velim:

1. In catechumenatu et in catechesi fidelium textus Sacrae Scripturae sit reipsa
anima docttinae quam tradimus.

2. Maxima cura pro pueris conficiatur Biblia scholatis quae cum catechismo
scholari perfecte congruat. Si textum communem cum Protestantibus haberemus, fa-
cilior esset usus Bibliae in scholis,

3. Inter fideles cultiores large diffundatur editio completa Sacrae Scripturae
necessariis adnotationibus instructa.

7
Exc.mus P. D. PETRUS MARTIN

Episcopus tit. Selinusiensis, vic. ap. Novae Caledoniae

Venerabiles Patres et Fratres,

Apud secretariatum deposui animadversiones de schemate nunc exa-
minato, ut vere agnoscatur labor improbus auctorum efus, sed etiam
penitus recognoscatur redactio articulorum eius, Cum a multis ac non
minimis oratoribus iam argumenta varia, quibus plene assentio, sint
opposita, tum de Traditione, tum de doctrina tridentina et vaticana pri-
ma, tum de pastorali cura, nolo patientia vestra abuti. Quare vobis offe-
ram tantum argumentum quod mihi apparet magni momenti, posteaque
meas conclusiones proponam,

Gravius vitium huius capituli in eo consistit quod separat docttinam
de Christo et factum Christi, quae separatio patet e redactione duplicis
capituli, hic, in cap. I de duplici fonte revelationis, et in cap. IV secundi
schematis de revelatione publica et de fide catholica. Nonne revelationis
summa est in Christo Iesu, Verbo scilicet Dei eiusque perfecta expres-
sione, quod caro factum est ut Dei in nos amor plene manifestaretur

non tantum verbis, sed imprimis gestis et morte, quorum testes sunt
Apostoli ceterique scriptores Novi Testamenti?

Afficit etiam praedictum vitium quasi totum corpus utriusque sche-
matis dogmatici, in quo Christo non datur locus qui, tam in Scriptura
quam in Traditione, ipsi competit.

Proponam igitur ut, saltem, titulus huius capituli commutetur in
sequentem: de Scriptura secundum Traditionem Ecclesiae legenda, atque
ut emendetur in eius textu, praesertim par. 4 et 3, quidquid ostendit
aut suggerit Traditionem esse fontem quemdam a Scriptura independen-
tem vel ipsi superadditum.

Sed revera mihi melius videretur, ad breviandum huius Concilii la-
borem, omittere quidquid absque necessitate itetrat assertiones iam a
Magisterio sufficienter edictas. Quapropter exopto huic cap. I sub-
stitui posse brevem mentionem et confirmationem doctrinae Concilio-
rum Tridentini et Vaticani I, de Scriptura et Traditione; item capp. II,
ITI, IV substitui posse mentionem et confirmationem Litterarum Ency-
clicarum Divino afflante, e quibus exhauriri possunt regulae sanae in-
terpretationis Scripturae Sacrae, multo melius quam in hoc schemate,
et apta quidem auctoritate,

Textus sic contractus, cum par. 5 efusdem capituli (ipsaque emen-
data) tunc coniungi posset secundo schemati (item in multis emendato)
in unica constitutione, cuius esset titulus: de revelatione Dei et hominis
in lesu Christo facta.

Amplius etiam, si unquam possibile esset, optarem hanc constitu-
tionem componere non quidem haec duo schemata hic proposita, sed
unicum et novum schema sub praedicto titulo,

Quarum emendationum ope et aliarum similium, Ecclesia catholica
per nos missione sua aptius fungeretur, quae est minime omnibus fide-
libus quoddam systema theologicum prae ceteris imponere, sed immo
cunctis hominibus, modo universis audibili, Christum Deum Revelato-
rem et Salvatorem aperte nuntiare. Dixi.

Textus scriplo traditus:

Venerabiles Patres et Fratres, non possum non laudare laborem grandem aucto-
rum huius schematis. Verumtamen mihi liceat humiliter et audacter proponete ali-
quas emendationes, quae magni momenti videntur.

Locutio duplex fons aut duo fontes in titulo capituli primi et in corpore articu-
lorum adhibita non videtur retinenda. Etsi enim in usu est, hon tamen est vete tra-
ditionalis, eam consulto devitavit concilium Ttidentinum, et insuper secum fert no-
cumenta pastoralia.

Agnosci quidem potest aliqua dualitas fontium, si fontes intelligantur moderno
sensu, scilicet ut documenta quibus innititur Ecclesiae doctrina. Patet alteram esse

collectionem librotum inspiratorum, alteram esse collectionem scriptorum Patrum,
actuum Magisterii, textoum liturgicorum, aliorumque huiusmodi, quibus collectis
significatur Traditio; et necessariam esse utramque collectionem librorum ad cogno-
scendam doctrinam a Deo revelatam. Ceteroquin, sub hoc respectu, loquendum foret
de dusbus collectionibus fontium potius quam de duobus fontibus.

Primus defectus huius locutionis in €o est quod non consonat usui Patrum Ec-
clesiae, ut constat ex recentioribus historicis investigationibus; nec etiam usui maio-
rum Medii Aevi doctorum, praesertim Divi Thomae, qui scripsit in Summa Theo-
logica, IT-IT, qu. V, art. 3, ad 2: « Omnibus articulis fidei inhaeret fides propter
unum medium, scilicet propter veritatem primam propositam nobis in Scripturis
secundum doctrinam Ecclesiae intelligentis sane »; ubi Traditio nullatenus apparet
ut quid a Scriptura separatum, sed ut recta intellectio Scripturae in Feclesia com-
municata, Et alii sunt loci Angelici Doctoris, quos, in appendice relatos, non hic
citabo, ne patientia vestra abutar,

Secundo, in sua sessione IV, concilium Tridentinum, definiens sacrorum libro-
rum canonem, loquitur tamquam de #no fonte de Evangelio « quod promissum ante
per prophetas in Scripturis sanctis Dominus noster Tesus Christus Dei Filius proprio
ore primum promulgavit, deinde per suos Apostolos tamquam fontem omnis et salu-
taris veritatis et morum disciplinae omni creaturae praedicari iussit: perspiciensque,
hanc veritatem et disciplinam contineri in libris scriptis et sine scripto traditionibus,
quae ab ipsius Christi ore ab Apostolis acceptae, aut ab ipsis Apostolis Spiritu Sancto
dictante quasi per manus traditae ad nos usque pervenerunt... »,

Et si attendatur sive ad diferentias inter textum prius Patribus propositum et
hunc definitivum, sive ad discussiones illas explicantes, duo menti occurrunt, nempe:

1. Fons dicitur hic pro regula fidei (aliquid minus immobile habens).

2, Concilium amovit locutionem: « Hanc veritatem partim contineri in libris
scriptis, partim sine scripto traditionibus... », quoniam plures Patres tenebant om-
nes revelatas veritates ad salutem necessarias aliquo modo inveniri in Scripturis
sacris.

Quapropter primum Vaticanum concilium ad litteram iteravit assertionem tri-
dentinam et, pluries tractans de Scriptura et Traditione, nunquam locuta est de dwo-
bus fontibus. Legenti autem prout sonant verba eiusdem Concilii patet eorum sen-
sum detorqueri in par. 4 praesentis schematis, quae notulis refert ad capitulum se-
cundum constitutionis Dei Filius. Hoc enim capitulum intactam sinit quaestionem
de uno vel duobus fontibus et in conclusione non agit de Traditione nisi ut authen-
tica interprete Scripturae Sanctae {Denz. 1787-1788).

Ergo mutatus est traditionalis loquendi usus. Num in melius? Valde dubium est.

Quem in finem haec mutatio facta sit, ipsius, quae fecit, commissionis doctri-
nalis est dicere. Mihi autem liceat indicare damna tum doctrinalia, tum pastoralia
guae paveo inde ventura,

Traditio exhibetur ut mere conservativa, quod non est verum, nisi forte paucis
in casibus. Quis, verbi gratia, auderet assetere, vel praesertim posset demonstrare
doctrinam de Immaculata Beatae Mariae Conceptione explicite traditam esse ab Apo-
stolis et oretenus per octo saecula transmissam, usque ad efus primas scriptas affir-
mationes, cum tot Ecclesiae Patres, sanctitatem Virginis Matris extollentes, eam
numquam docuerint? Sine oblivione aliqua Spiritus Sancti et fidei Ecclesiae sub
eius lumine quaerentis intellecrum, sane non videretur Traditio apostolica mere
conservativa tamquam secundus fons superaddenda testimonio Apostolorum scripto.

Est etiam gravius vitium huius capituli in eo quod separat doctrinam de Christo
et factum Christi, quae separatic visu quasi percipitur inter praesentem capitulum
et sequentis schematis quartum. Nomnne revelationis summa est in Christo Iesu,
Verbo scilicet Dei einsque perfecta expressione, quod caro factum est ut Dei in
nos amor plene manifestaretur non tantum verbis, sed imprimis gestis et morte,
quorum testes sunt Apostoli ceterique scriptores Novi Testamenti?

Afficit etiam praedictum vitium quasi totum corpus uiriusque schematis dog-
matici, ubi Christo non datur locus qui, tam in Scriptura quam in Traditione, ipsi
competit,

Insuper Summus Pontifex praesenti Concilio finem dedit upitatem christiano-
rum restaurandam, Ad hunc finem omnino vitanda est assertio duplicis fontis et
commendanda, iuxta quod dixerunt Sanctus Thomas et Concilium Vaticanum pri-
mum, Traditioc utpote necessarium adiumentum a Christo datum, quo ex evange-
lico fonte accipiamus limpidissimam divinam veritatem, intelligentes in Spiritu
Sancto idipsum quod idem Spiritus apostolicis scriptoribus inspiravit.

Inter enim protestantes theologos incipit agnosci utilitas Traditionis ad recte
intelligendam Scripturam Sanctam. Sic recenter scribebat quidam eorum, Professor
in Facultate theologica: « Au cours des sidcles, le Christ, qui a donné I’Ecriture
comme critére 3 'Eglise, explique dans PEglise ce que I'Ecriture définit. La Tradi-
tion, c’est ce témoignage rendu au Christ scripturaire par le Christ ecclésial ». Nonne
melius est tales progressus adiuvare quam vetera obstacula amplificare et aggravare?

Ad practicas conclusiones tandem veniens, proponam salfer ut huius capituli
titulus commutetur in sequentem: « De Scriptura secundum Traditionem Ecclesiae
legenda », et ut emendetur in eius textu, praesertim par. 4 et 5, quidquid ostendit
aut suggerit Traditionem quasi fontem a Scriptura independentem vel ipsi superad-
ditum.

Sed melius foret, ad breviandum huius Concilii laborem, omittere quidquid
absgue necessitate iterat assertiones lam sufficienter a Magisterio edictas. Quapropter
opto huic capitulo primo substitui brevem mentionem et confirmationem doctrinae
conciliorum Tridentini et Vaticani primi de Scriptura et Traditione; item capp. 2, 3
et 4 substitui mentionem et confirmationem litterarum encyclicarum Divino Afflante,
quibus regulae sanae interpretationis Scripturae Sacrae multo melius datae sunt
quam in hoc schemate, sufficiente cum auctoritate.

Textus sic reductus, cum par. 5 eiusdem capituli (eaque emendata) tunc coniungi
deberet secundo schemati (item in multis emendando) in una constitutione cui dan-
dus foret titulus: « De Revelatione Dei et hominis in Iesu Christo facta ».

Amplius etiam, si possibile est, optarem hanc constitutionem fundari non in
duobus nunc propositis schematibus, sed in novo schemate ab episcopis Europae
centralis proposito sub praedicto titulo.

Harum similiumque emendationum ope, Ecclesia catholica per nos melius mis-
sione sua fungeretur, quae non est omnibus fidelibus quoddam systema theologicum
prae ceteris imponere, sed palam hominibus, modo omnibus audibili, Christum
Deum, Revelatorem et Salvatorem nuntiare.

Animadversiones additae:

Appendix ad propositionem de cap. 1 emendando. P. 1. Quoad historiam doc-
trinarum de Traditione et traditionibus in relatione ad S. Scripturam, cf. Y. Congar,
O. P., Lz Tradition et les traditions; essai bistorigue (ed. A, Fayard, Paris 1960).

12

Quoad textus S. Thomae cf. insuper cotpus articuli citati, ac etiam I, q. 1,
a. 8, ad 2.

P. 3. Quoad positiones Protestantium. Classicam oppositionem ad traditionem
conceptam ut secundum fontem Scripturae superadditum, cf, O, Cullmann, La Tra-
dition (ed. Delachaux et Niestle, Neuchétel, 1953).

Magis apertam, cf. F. J. Leenhardt, « Sola Scriptura » ou Ecriture et Tradition,
in libello periodico « Etudes théologiques et religieuses », 1961, unde sumpta est
(p. 41 in « tiré-a-part ») citatio quam dedimus. Hic articulus luculenter ostendit
qua via possint ad catholicam de Traditione veritatem accedere protestantes, et
propter quam rationem haec via praecludi non debet theoria « duplicis fontis » a
Concilio approbata,

8
Exc.mus P. D. ALOISIUS HENRIQUEZ JIMENEZ

Episcopus tit. Lamdiensis, aux. Caracensis

Venerabiles Patres Conciliares, -

Loguor nomine episcoporum Conferentiae episcopalis de Venezuela,
quorum propositio sic sonat:’ « Ut schema, ut pro nunc stat, non ad-
mittatur; sed aliud schema a commissione theologica Concilii, consulta
et audita Pontificia Commissione Biblica, redigatur ».

Rationes. '

Ut iam dictum est,” nihil in eo invenitur pastorale. Nec dicatur:
pastorale est, quia in eo veritatem tuetur et exponitur recta doctrina,
Veritas etenim modo polemico et condemnatorio tueri potest. Aligui
Patres qui locuti sunt, invenire videntur haereses uwbique inter catho-
licos atque existimant nonnisi condemnationibus bono Ecclesiae consu-
lere posse; sed® duritia baculi et flagelli pastoris homines non allicit,
sed magis a Deo divinaque veritate avertit..."

Etiam q schemate spiritus oecumenicys abest.” Nec iterum . dicatur
veritas ipsa esse oecumenica. Certo certius; sed hic non agitur de ipsa
veritate, sed de modo proponendi veritatem.

3. Variis in locis schema aliquorum theologorum determinatas senten-
tias et opiniones nimis redolet. Opiniones vero et sententiae quae etiam
hodie inter theologos magnae, immo et maioris notae, libere disceptantur.
Exempli gratia: de genuina mente Concilii Tridentini in constitutione
dogmatica de fide catholica, circa duplicem fontem revelationis...® Con-
cilii non est has quaestiones auctoritative dirimere; sed eas magisterio
ordinario relinquendo, tantum fidem universalem Ecclesiae testificari.
Testes enim sumus inconcussae Ecclesiae fidei, non propugnatores ali-
quorum theologorum sententiarum.



CONGREGATIO GENERALIS XXII 179

4, Ttem, aliud est firmiter assentire, etiam interno assensu, doctrinis
quae a magisterio ordinario Summorum Pontificum, praesertim inde ab
ultimo saeculo, docentur; et aliud omnino diversum esz” in Concilio
Oecumenico definire. Immaturae esse possunt, ut, tanquam de fide catho-
lica definitae, toti Ecclesiae et mundo usiverso definitive proponantur.
In magisterio ordinario verus progressus in doctrina dari potest; et
revera in materia huius schematis, scilicet Sacrae Scripturae et Tradi-
tionis, ab ultimis decenniis verus progressus invenitur, Comparare suf-
ficiat Encyclicas Litteras Providentissimus Deus Leonis Papae XIII cum
Divino afflante Spiritn Pii Papae XII; aut etiam recolere decisiones ab
initio saeculi usque adhuc a Pontificia Commissione Biblica prolatas.
Progressus ipse indicat has doctrinas adhuc ad plenam maturitatem non
pervenisse.,

5. Multa etiam auctoritative in schemate proponuntur, sed nihil de
harum propositionum qualificatione theologica explicatur. An omnes tan-
quam de fide definita retinere debeantur?

Patres Conciliares! Humiliter petimus ut ad mentem revocetis tot
difficultates quae, in exponendis et defendendis rectae fidei veritatibus,
theologorum et exegetarum mentes obruunt. Pro nobis laborant, ita ut
« doctrina certa et immutabilis, cui fidele obsequium est praestandum,
ea ratione pervestigetur et exponatur, quam tempora postulant nostra »...°
Proinde non eorum humeros aggravemus pondere. Pondus non leve hoc
schema constituit, ubi res certe non investigantur et exponuntur ea ra-
tione, quam tempora postulant nostra.

6. Est etiam schema nimis intellectuale. Ibi Traditio ut aliquod intel-
lectuale quod nonnisi magisterio et praedicatione transmittitur, Sed non
tantum magisterio, sed a tota vita Ecclesiae traditio exercetur et actua-
tur: in liturgia, in usu Sactamentorum, praesertim in Eucharistia. Etiam
siletur « sensus » Ecclesiae in progressu traditionis.

7. Schema est nimis diffusum, in non paucis obscurum, et, non tantum
semel, definitiones Tridentini et Vaticani T repetit.

8. Nec dicatur hoc schema, ut a Summo Pontifice propositum, neces-
sario admitti debere. Quod enim nimis probat, nihil probat. Quia si
nec reiicere, nec illud tangere possumus, nec ipsum correctionibus sub-
mittere; si intangibile est, nihil interest si totum, vel tantum in parte
tangatur.

Certo certius est, ut a canone 222 § 2 statuitur, Summi Pontificis
esse « res in Concilio Oecumenico » statuere. Sed aliud est materia et
alind modus materiam proponendi; aliud sunt tres et aliud vestes quibus
res operiuntur vel velantur. Res non possumus reiicere, sed reverenter
accipere; eas tamen modo clariori, simpliciori et dignhiori vestite pos-

sumus. Schema est vestis, non ipsa res tractanda. Rem ipsam, scl. de reve-
latione eiusque fonte, servare debemus; schema vel vestitum respuere
possumus. Et sine dubio hoc nobis conceditur in art. 33 Ordinis Concilii
Qecumenici Vaticani I celebrandi, ut optime notavit em.mus card. Dopf-
ner. Hic enim articulus mentem ipsam Summi Pontificis clarissime nobis
indicat.

Nec in dubium vertimus scientiam, laboremque theologorum, qui in
praeparando schema adlaboraverunt. Libentissime admittimus; sed inde
non sequitur opus ipsorum, ut stat, necessario admittere debeamus.
Quaestio nostra unica est: an in schemate fides universalis Ecclesiae ita
exponatur, ita tueatur, ita explicetur ut in catholicis omnibus fides fir-
metur, et etiam non-catholici ad rectam fidem alliciantur. Non vero an
in schemate labor et scientia tantorum virorum elucescat,

9. Denique, si schema ut stat, nunc reicimus et ad commissionem theo-
logicam eius materiam remittimus, tempus lucrari possumus et ad alia
transire, dum ipsa in novo schemate redigendo adlaborat. Dixi.

In textu scripto tradito: ' Quamquam in schemate de fontibus revelationis
aliqua bene exponantur, attamen, si omnia serio perspiciantur et in trutinam ver-
tantur, existimamus illud, in suo complexu, ut nunc stat, admitti non debere, Sic
proponimus: [Et subscribunt hanc propositionem sequentes:] J, Humbertus card.
Quintero, arch. Caracensis; Alejandro, ob. San Cristobal;. Toseph Ali Lebrun, Va-
lentinus ep.; Antonius J. Ramirez, ep. Maturin; Angelus Perez C., ep. Barcinonen-
sis; Michael Antonius Salas, ep. Calabocensis; Mons. Segundo Garcia, vic. ap. Puerto
Ayacucho; fr. Michael Aurtecoechea, ep. tit. Dolichensis, vic. ap. Machiques; Ioannes
Ioseph Bernal, arch, Civitatis Bolivarensis; Crispulus Benftez Fonturvel, ep. Barqui-
simetensis; Felicianus Q. Gonzalez, ep. Maracayensis; Chrysanthus, ep. Cumanen-
sis; Aloisius Henriquez, ep. Lamdiensis; fr. Argimirus Alvarus Garcia, ep. Coropis-
senus, vic. ap. Tucupitensis; fr. Constantinus Gomez Villa. vic. ap. Caroni; Mons.
Dominicus Roa, ep. Maracaibensis; Ioseph Leo Rojas, ep. Truxillensis. 1. Ut
jam bene notatum fuit, * et.  * (cf. verba loannis XXIII, feliciter regnantis:
« Huic quippe modo plurimum tribuendum erit et patienter, si opus fuerit, in eo
elaborandum; scil. ea inducendae sunt rationes res exponendi, quae cum Magiste-
rio, cuius indoles praesertim pastoralis est, magis congruant »).  * 2. Sub impulsu
Sancti Spiritus, separatione fratrum in Christo credentium Ecclesia Catholica, tan-
quam vulnus in corde, patitur. Nihilominus non pauca in schemate statuuntur quae
multo difficiliorem viam ad futuram unionem faciunt. Abest enim a schemate spiri-
tus oecumenicus, Aliud est fidem tueri et explicare; aliud omnino murum aeneum
inter nos et fratres separatos elevare.  ® ut nunc, post accuratiorem investigatio-
nem historicam actarum ipsius Concilii patescit, " ipsas. # (Ioannes XXIII,
in Allocutione initii Concilii),

9
Exc.mus P, D. TACOBUS GRIFFITHS

Episcopus tit. Gazensis, aux. Neo-Eboracensis

Em.me Praeses, venerabiles Fratres,

Post tot oratores elegantiores, doctiores, mibi videtur, debeo initium
facere dicens: Mane nobiscum, Domine, advesperascit!, ne magis cynice
dicam:' Domine, tota nocte laboravimus et nihil cepimus, sed in nomine
tuo retia relaxabimus!

Tractantes in hac aula conciliari schema, cui titulus de fontibus re-
velationis, unicum, nonne,” habemus et babuimus finem, ut veritatem
detegamus non solum de illius schematis substantia sed etiam et forsan
maxime de modo opportuniore illam rem exponendi. Plures Patres iam
sapienter et erudite de eodem schemate locuti sunt, non ut opiniones
suae mere praevalerent, sed ut inveniretur, si possibile sit, modus magis
aptus tnundo imprimis catholico, tunc omnibus bonae voluntatis homi-
nibus, summi momenti veritates de revelatione divina exhibendi et
docendi.

Adfuerunt, ut bene nunc noscitis, qui putaverunt sincero animo
schema ipsum a limine et radicitus esse reiiciendum. Fuerunt e contra
etiam alii qui existimati sunt® schema, quod, uti agnoverunt fere omnes,
etiam magis bostiles,' summa cum diligentia et auditis peritis plurium
scholarum et plurium nationum paratum est, retineri debere, si notabi-
liter sit abbreviatum et ex communi sententia Patrum corrigatur,

Quoad primam propositionem, videtur haud prudens fore ut radi-
citus respuatur documentum quod perlegimus et perscrutavimus et can-
dide corrigendum in nonnullis ® partibus agnovimus, ut nunc accipiatur,
forsan ® aliquod aliud quod nondum examinavimus, immo quod ne plu-
res vidimus quidem.

Ex alia autem patte, cum clerus et permulti fideles in fere toto orbe,
iam expectent et sperent hoc Concilium Vaticanum I1 de fontibus — vel
etiam, si magis placet, de fomte — revelationis necnon de quaestioni-
bus exinde nupetrimis annis exottis, aliquid esse dicturum vel et doctu-
rum, humili mea opinione, nobis Pattibus de huiusmodi controversiis
silere vel tacere non licere.

Auditis iamvero opinionibus non tantum diversis, sed etiam saepe
saepius | radicaliter contradictoriis, quinimmo et censuris et, proh dolor!
actibus accusationibus ex utraque parte sane provenientibus, maxime

clerus noster et fideles, praesertim laici aliquatenus exculti, in confusione
versati, a nobis, suis pastoribus, scire volunt quid in hoc campo, tuta
fide et quidem salva fidelitate erga magisterium Ecclesiae, accipere et
tenere valeant. Mihi videtur ergo, nos Patres Conciliares, ut munere
nostro pastorali revera fungamur, non posse rem tanti momenti prae-
termittere, nec ad finem Concilii postponere, nec in tempus indefini-
tum remittere, fere ad instar Atheniensium Paulo dicentium: « Audie-
mus te de hoc iterum! ».

Etsi a quibusdam assertum sit rem non esse sat maturam, liquet
omnino et neminem latet hanc controversiam esse quid reale et quid
actuale in Fcclesia, et sine exaggeratione dici posse, aliquo saltem sensu,
scandalum, non tantum apud domesticos fidei, quorum, et sedulo notan-
dum, bonum spirituale et, in rebus sacris, intellectuale nostri praecipue
interest, sed etiam apud fratres separatos, qui ad unitatem paterno modo
vocati, aspiciunt huiusmodi quoad rem sat fundamentalem in Ecclesia
Dei divisionem.

Tgitur, sub ductu Spiritus Sancti Paracliti, pro bono populi Dei, rem
fiducialiter suscipiamus discutiendam, videntibus peritis revera ex utra-
que patte et scholis maxime diversis,® equidem ifuxta schema, non neces-
satio integrum et uti in initio propositum, sed emendandum, abbrevian-
dum, expoliendum et, ubi casus feret, etiam penitus’ recognoscendum,
et corrigendum. Ni fallor, etiam ii qui schemati adversantur, admittunt...”’
non esse guid ** totaliter malum; immo em.mus card. Meyer nunc dixit
nos debere retinere omnia quae bona sunt in praesenti schemate, ut in
aliquo novo schemate incorporentur. Quaero, cur non debemus eadem
tenere...”* bona, dum mittamus illa bona in novo schemate faciendo? Hoc
mibi videtur esse distinctionem sat fundamentalem.” Et, in schemate re-
cognoscendo, ita fiat ut unusquisque Pater, si voluerit, plenissima gaudeat
libertate suam coram Deo mentem aperiendi, uti iam hucusque in omnibus
huius Sanctae Synodi disceptationibus, plaudente, immo mirante mundo,
tum catholico, cum acatholico, absque timore #os fecimus.™

Veritatem ergo *° in caritate indesinenter prosequentes, non impossi-
bile erit ut, divino afflante i#lo ** Spiritu, ad aliquam formulam accepta-
bilem perveniamus, seu aliquam inveniamus, uti dicam, viam mediam,
ut clero et populo tradatur regula quaedam etiam,'’ etsi minima, sed
sana et tuta. Hoc autem significat, nonne, nos omnes paratos csse debere
ad dandum et accipiendum,'® non sane in essentialibus, sed in minimis
et in iis quae dicuntur dubia et libera. Sit regula dictum illud sapiens,
quod iam em.mus card. Indicus citavit,” (pluribus iam auctotibus tri-
butum): « In essentialibus unitas et in dubiis libertas, in omnibus ca-

ritas ».

Liceat mihi demum, Patres venerabiles, animadvertere quid de forma
redigendi schema nostrum, si denique, si unquam ** concipietur.

Disceptatione enim perdurante, dicebatur praesens schema non ma-
nifestare spiritum sat oecumenicum, quo imbui debeant huius Sacrae
Synodi acta et declarationes. Candide fatemur, licet nonnisi plausus ha-
beamus pro progressu notabili, in huiusmodi campo oecumenico summi
momenti, jam facto et in posterum faciendo, sed ** nos non invenimus **
exemplaria clara illius « styli cecumenici », uti vocatur. Fortasse inten-
ditur constitutiones et decreta esse exaranda maxima cum caritate, ra-
tione habita de animo ingentis multitudinis bonotum acatholicorum per
universum orbem dispersorum, qui anxie exspectant solatium animae ab
hoc coetu oecumenico? Quod si sic intelligitur, ex imo corde, laetabun-
di propositum approbamus et commendamus.

Attamen, addere velim nobis etiam incumbete offictum loquendi non
tantum cum caritate, sed etiam cum claritate et suavitate. Equidem
non solum de his quae in communi cum fratribus separatis tenemus, sed
etiam de iis quae in communi, proh dolor! adhuc non recipimus. Et fa-
cile constat et ipsos fratres separatos desiderare ut ita fiat. Nonne, nisi
ita nos, unitatis fautores, faciamus, sincere et veraciter cum fratribus
separatis mentem Ecclesiae ardenter exquirentibus, nostra quidem aesti-
matione summe dignis, iuste et efficaciter non poterimus tractare? Si
aliter ageremus, adesset periculum alicuius falsi irenismi, circa quem,
quibusdam abhinc mensibus, ...** tam opportune et sapienter monitum
explicitum tradidit em.mus D. card. Bea.

Et haec omnia non dixi ut a vobis petam constitutiones et decreta
durioris indolis. Absit! Postulo tantum ut huius Sacrae Synodi acta et
decreta conficiantur, non adhibitis terminis ponderosis et legalibus, sed
simpliciter et suaviter, sed etiam clare et candide, ad normam generalem
styli conciliaris absque damno ab Ecclesia iam diu usurpati.

Prae oculis ergo constanter teneamus tria haec, scl. caritatem, cla-
ritatem et, super omnia, veritatem. Tria enim haec, si agnoscamus, et,
quod matus est, si in actum animo intrepido revera deducamus, provi-
dentissimus ipse Deus nobis ostendet et aperiet viam lucis et pacis,
quam nos omnes, tot Apostolorum successores, hic, sub umbra Petri, ho-
die exquirimus. Dixi.

In textu scripto tradito: * Forsan debeo incipere dicens: « Mane nobiscum Do-
mine! iam advespetascit », vel etiam aptius: ? deest. 3 existimaverunt.
4 deest. 5 quibusdam. © deest. 7 deest. * deest. " deest. !° idem.
11 deest, 22 elementa. 13 retinemus ipsum schema tanquam basim schema-
tis corrigendi. 1% fecetunt, 15 deest, 1 deest. ' deest, 18 ac-

ceptandum,  '* deest,  *° deest.  *' deest.  ** invenisse,  ** ni fallor.

10
Exc.mus P. D, AEMILIUS IOSEPH DE SMEDT

Episcopus Brugensis

Venerabiles Patres,

Loquor nomine secretariatus ad christianorum unitatem fovendam.

In discussione' schematis de fontibus revelationis, multi Patres
ostenderunt sollicitudinem vere oecumenicam...” Attamen, dum alii affis-
mant schema exigentiis sani oecumenismi respondere, alii illud negant.
Ut in hac re melius iudicare valeatis, forsitan vobis gratum erit® a se-
cretariatu pro unitate audire in quo praecise consistat oecumenicitas..."

Problema est hoc: Quid requiritur in aligua® doctrina et in stylo
alicaius schematis ut revera inservire possit ad meliorem dialogum inter
catholicos et non-catholicos obtinendum?

Respondeo: Omnes qui christiano nomine honorantur in hoc cox-
veniunt® quod Tesum Christum admittunt...” Sed, quando agitur de
modo guo ad Iesum Christum accedimus, tunc incipit discordia...® Iam
per plurima saecula ab invicem sumus disiuncti.’

Scimus hanc discordiam nostram esse contra voluntatem Iesu Chri-
sti. Quando..."" cessabit nostra divisio? Pet plurima saecula nos catho-
lici aestimavimus** sufficere expositionem claram, #itidam, integram **
doctrinae nostrae. Non-catholici idem putaverunt. Utraque pars suam
doctrinam exposuit in terminologia sua, in optica sua...”” Sed ea, quae
a catholicis dicebantur, male intelligebantur a non-catholicis, et vice
versa. Cum hac methodo ...™, de facto, factus est progressus nullus in re-
conciliatione; e contra, ex utraque parte, creverunt praciudicia, suspi-
ciones et rixae..."”

Nunc autem,'® ultimis his decenniis, introducta est nova methodus.
Haec methodus nova vocatur dialogus oecumenicus. In quo consistit?

Characteristicam huius methodi est quod non tantummodo habetur
cura de veritate..."” sed etiam de modo guo docirina exponenda est**
ut ab aliis recte ez exacte ™ intelligi possit. Christiani diversarum de-
nominationum se invicem adiuvant ut alé ab aliis ** clarius et exactius
intelligere possint doctrinam cui non adhaerent,

Dialogus oecumenicus non est igitur deliberatio aut tractatio de
unione facienda, non est Concilium unionis, non est tentamen conver-
sionis; est, ex wufrague parte,”' serena, obiectiva, lucida, psychologice
adaptata ™ testificatio de propria fide.

Haec methodus nova, nunc in nostro Concilio, volente Summo Pon-

tifice,”® adhiberi potest. Expositiones nostrae conciliares habebunt spi-
ritum oecumenicum...** si media vere apta adhibemus ut non-catholici...”
clarius intelligere possint quomodo Ecclesia catholica*® videat et vivat
mysterium Chtisti.

Sed redigere schemata in stylo oecumenico non est res facilis, Cur
non? Excludenda est omnis species indifferentismi. Expositio oecume-
nica debet fideliter completam et integram doctrinam catholicam de
determinata materia illustrare. Etenim, quomodo possunt non-catholici
a nobis audire quid doceat catholicismus, si doctrinam exponeremus trun-
catam, tortam, confusam >'? Talis dialogus non instituitur ut alii ab aliis
decipiantur, sed ut audiant totalem veritatem circa unamquamque doc-
trinam. Si volumus quod expositio nostra a nom-catholicis exacte intel-
ligi possit, multae conditiones sunt adimplendae. Hic, in meis paginis,
novem condiciones enumeravi, sed, brevitatis causa, tantummodo quat-
tuor indico:™

1. Perspectum habere debemus, Fratres,” quid sit hodierna doctrina
Orthodoxorum et Protestantium, aliis verbis, bene cogroscere debe-
mus °° eorum fidem, vitam liturgicam, theologiam.

2. Scire debemus quaenam ** opiniones ipsi habeant de nostra doc-
trina et in quibusnam punctis eam recte vel non recte intelligant.

3. Scire debemus quid secundum non-catholicos sit omissum vel non
satis elucidatum in doctrina catholica...”

Et 4. Examinandum est utrum dentur in nostro modo loquendi
formae vel formulationes quae a non-catholicis difficile intelliguntur. Hic
dicendum est quod modus scholasticus, seu methodus quasi scholaris,
constituit pro non-catholicis magnam difficultatem...*”® Idem dicendum
de abstracto et pure notionali modo loquendi, qui ab Orientalibus non
intelligitur. E contra, modus biblicus et patristicus loquendi ex seipso
multas vitat et praevenit difficultates, confusiones et praeiudicia...”*

Ex his omnibus igitur pate:® quod textus non est oecumenicus ex
solo facto *® quod veritatem exponit..."”

Age nunc, Summus Pontifex™ in secretariatum ad unionem christia-
norum fovendam adunavit specialistas...”” qui magnam habent experien-
tiam in oecumenismo. His specialistis Papa munus commisit adiuvandi
alias commissiones praeparatorias et praesertim commissionem theolo-
gicam #t redactio schematum fiat in spiritu vere oecumenico.”

Noster secretariatus suum adiutorium obtulit commissioni theolo-
gicae, sed commissio, propter rationes de quibus mihi non est iudican-
dum, noluit, Proposuimus constitutionem subcommissionis mixtae; sed
commissio theologica respondit: non, non volumus.

Ita factum est quod commissio theologica sola perfecit opus diffi-

cillimum dandi characterem oecumenicum nostris schematibus. Cum quo
successu?

Audivimus Aic *' multos Patres iudicantes de oecumenicitate sche-
matis propositi. Alii dixerunt deesse spiritum oecumenicum, et ita locuti
sunt ** Patres qui vivunt in medio Protestantium vel in Oriente. Aliter
locuti sunt Patres quorum plerigue vivunt in regione catholica. His vide-
tur in schemate non deesse spiritum oecumenicum.” Sit nobis venia,
sed humiliter rogamus,** oramus hos Patres ut velint examinare utrum
sufficienter consideraverint veram naturam novae methodi guae vocatur
dialogus oecumenicus eiusque conditiones ac sequelas.®

Concludo: Quidquid sit, nos a Summo Pontifice munus accepimus
adlaborandi ut dialogus cum fratribus non-catholicis in hoe Concilio fe-
liciter procedat. Rogamus vos omnes, Fratres venerabiles, ut velitis au-
dire quid de proposito schemate iudicet secretariatus ad christianorum
unitatem fovendam. Sententia nostra est: quod schema ...”® notabiliter
deficit in oecumenicitate. Schema, pro dialogo cum non-catholicis, non
constituit progressum, sed regressum, non adiumentum, sed 1mped1men-
tum, immo nocumentum...*’

Fratres veneratissimi, cons1derare faveatls nunc tandem ahquando
introductam esse novam methodum cuius gratia fecundus** dialogus
institui posset. Fructus huius methodi iam videri potest in hac aula, in
praesentia Observatorum. Hora est providentialis, sed ** hora est gra-
vis. Si haec schemata commissionis theologicae *° non alio modo scribun-
tur, nos responsabiles erimus de facto” quod Concilium Vaticanum IT
magnam, immensam spem annihilaverit, spem, dico, eorum omnium qui,
praceunte Papa Ioanne XXIII, in oratione et ieiunio,” exspectant quod
nunc tandem aliquando gressus serius,” gressus notabilis fiat ad fratet-
nam unionem ** eorum omnium pro quibus Iesus Christus Dominus
noster oravit: « Ut omnes unum sint ». Dixi.

41

In textu scripto tradito: ' examine. 2 Omnes quotquot sunt sincere et

positive cupiunt ut schemata nostra faveant unitati. ! valeant, forsitan gratum
erit Patribus Conciliaribus.  * alicuius propositionis. Etenim secretariatus noster
a Summo Pontifice institutus est ut Patribus sua servitia praestet in exatminandis
schematibus sub respectu oecumenicitatis. % deest. ¢ consentiunt. " Ea
quae ab ipso Domino comimunicantur, constituunt depositum fidei et sunt salus
nostra. Ad hunc unicum fontem accedimus omnes, catholici et non catholici, * Su-
mus fratres ab invicem separati.  ® seiuncti,  '* tandem aliquando. ' arbi-
trati sumus.  '* deest.  '® Ex utraque parte aestimabatur methodum hanc esse
optimam. '* clarae veritatis.  '* polemicae contentiones.  *® deest. 7 ex-
ponenda, '® adhibendo. ¥ deest, 0 deest. 21 deest, 2 deest.
2 deest. ** et dialogo oecumenico magnopere favere poterunt. %% nostro

modo docendi. 26 catholicismus. 2T fictam. 28 Tnsinvatum est in hac

aula quod modus oecumenicus loquendi opponeretur integrali expositioni veritatis.
Qui taliter loquitur, videtur non intellexisse quae sit natura dialogi oecumenici.
Fratres non catholici non veniunt ad talem dialogum ut a nobis decipiantur. Quam
difficile sit schema aliquod stylo cecumenico redigere patet secundo ex sequentibus.
Si volumus quod expositic nostra a non catholicis exacte intelligi possit, debemus.
3% deest.  °° novisse,  °! quasnam.  °* (v. g. doctrina de Verbo Dei, de
sacerdotio fidelium, de libertate religiosa). Si his omnibus prae oculis habitis, inci-
pimus redactionem textus, rationem habere debemus de sequentibus. 2) 3 et
saepe originem errorum, et praeiudiciorum. * b) termini adhibiti bene sunt
eligendi (verba, imagines, qualificationes), ratione habita de reactione quam produ-
cunt jn mentem vel sensibilitatem non catholicorum; ¢) fudicia sunt ponderanda,
videnda in contextu in quo a non catholicis accipientur; d) argumenta (citationes,
rationes) argumentatio et ordinatio textus ita sunt praesentanda ut non catholicis
petsuasionem afferre possint; ¢) omnis sterilis polemica vitanda est; f) etrores clare
sunt repellendi, sed hoc modo ut non offendantur personae quae etronea admittunt.
Conclusio.  ?° patere potest, Patres venerabiles. 2 eo ipso.  °7 Difficilli-
mum et delicatissimum est efficere ut redactio seu expositio sit revera oecumeni-
ca. °® Summus Pontifex motu proprio.  *° episcopos et theologos.  “° deest.
41 deest, 42 deest.  ** Alii autem, qui vivunt in regione catholica, affirma-
verunt schema revera habere spiritum oecumenicum.  ** deest.  ** cum suf-
ficlenti competentia iudicare possint de oecumenicitate horum textuum. In re
tanti momenti ponderandae sunt adamussim non catholicorum actualis doctrina,

actuales aspirationes, actuales difficultates. 18 propositum. 47 Bt cum cha-
racter oecumenicus totam materiam pervadere debeat, non videmus guomodo
praesens textus sufficienter corrigi valeat,  ** fertilis, ~ ** deest. " deest.
! nobis tribuendum erit. 52 deest. 58 deest. 54 mutuam comprehen-
sionem.

11

Exc.mus P. D. DAVID DE SOUSA
Episcopus Funchalensis

Em.me Praeses et vemerabiles Patres Conciliares,

Liceat mihi verbum sumere, et quidem meo nomine et nomine
guorumdam saltem episcoporum,’ ad sequentia significanda,

Fervidas nostras congratulationes exc.mae commissioni praeparato-
tiae praesentamus pro felici...* schemate de fontibus revelationis.

Dispositi sumus ad varia puncta huius schematis acceptanda atque
approbanda, una alterave utique cum modificatione e additione ad
schema complendum perficiendumque.® '

Profecto, quinque capita schematis super fontes revelationis, videli-
cet: super duplicem revelationis fontem, Scripturae Sacrae inspiratio-
nem, inetrantiam et compositionem litterariam, super Vetus et Novum

Testamentum et super Sacram Scripturam in Ecclesia, veram nobis at-
tulerunt laetitiam, Siquidem, admirabilis sunt velut summa* doctrinae,
hucusque dispersae, Magisterii cum solemnis tum ordinarii Sanctae Ma-
tris Ecclesiae super revelationis fontes.

Revera, in brevissima bac swmma,” optimam ac tutam habent tum
professores tum alumni tum ipsi fideles omnes velut introductionem in
universam Sacram Scripturam, in qua vera apparet Ecclesiae facies, re-
late ad revelationis fontes.

Huius introductionis auxilio, exegetae et theologi, sacerdotes et fide-
les, illuminata intelligentia atque inflammato corde, magis magisque de-
gustare poterunt uberrimos Librorum Sacrorum fructus, iuxta illud
8. Pauli...:* « Omnis Scriptura divinitus inspirata utilis est ad docen-
dum, ad arguendum, ad corripiendum, ad erudiendum in iustitia ut pet-
fectus sit homo Dei, ad omne opus bonum instructus ».

Quod, procul dubio, sensibile nutrimentum, incrementum et renova-
tionem christianae vitae allaturum erit.

Tandem, ..." audemus proponere ut novus articulus, plus minusve
sequentis tenoris, addatur 1) inter nn. 24 et 25, cap. V, pag. 19, super
Sacrae Scripturae textus primigenios: « Librorum Sacrorum textus pti-
migenii summa gaudent, in universa Ecclesia, auctoritate, nam ejs com-
petit locus princeps. Proindeque, eorum studium et usus ubique, quo
fieri possit zelo, foveantur ac promoveantur inter clerum, semmanstas
ipsosque fideles ».

Ratio est quia auctoritas alia est textuum primigeniorum et alia ver-
sionum, licet antiquissimarum meritisque plenarum. Latina Vulgata jure
quidem extollitur in schemate. Sed imprimis extollendus est, ex ipsa
sua natura, textus primigenius, quod in schemate, proh dolor!, minime
factum est.

Novus iste articulus multum iuvabit dialogum cum fratribus sepa-
ratis, utpote qui bene adlaboraverunt in textuum primigeniotum necnon
versionis 70 virorum criticis editionibus praeparandis. In art, vero 25
loquatur tantum de loco qui competit Latinae Vulgatae ceterisque antl-
quis versionibus, et quidem mitiore ac suaviote sermone.

Item, novus addatur articulus,” inter nn. 25 et 26 eiusdem cap. V,
pag. 19, sequentis fere tenoris:® « Nova versio latina praeparetur, juxta
textus primigenios, tum Veteris tum Novi Testamenti ». Utpoze quae op-
timum erit practicum testimoniym maioris accessus ad textus primige-
nios ex parte ipsius Ecclesiae latinae, quod quidem testimonium fratres
separati, certo certius, in debito habebunt pretio.™

Ultimo, melius erit, prout nobis videtur, e textu schematis illa ex-
pungere verba, quibus errores reprobantur, v, g. in cap. II, pag. 12, inde

a lin. 24 ad 28: « quapropter iure Ecclesia, etc. », ez in cap. IV, art. 21
et 22, pag. 17, inde a lin. 21 ad 31, atque a lin. 1 ad 5, pag. 18," iuxta
memoranda illa verba amantissimi Pontificis nostri Ioannis XXIII, in
allocutione inaugurali huius Concilii, diei 11 octobris currentis anni:
« Ad praesens tempus quod attinet, Christi Sponsae placet misericordiae
medicinam adhibere, potius quam severitatis arma suscipere; magis quam
damnando, suae doctrinae vim uberius explicando putat hodiernis ne-
cessitatibus esse consulendum ». Dixi.

1 2

imo felicissimo.

In textu scripto iradito: ' episcoporum Lusitaniae.

% deest. * admirabile sunt compendium. % brevissimo hoc compendio.
& (2 Tim. 3, 16-17). ? conclusionis insrar. 2. ? deest. 10 deest.
1 deest.

12

Exc.mus P. D. GABRIEL GARRONE
Archiepiscopus Tolosanus

Venerabiles Fratres,

Me invar aliquid addere ad baec quae tam profunde dicta sunt ab
exc.mo D. De Swmedt, et etiam considerationes suas et meas ad concly-
sionem aliguam, si possibile est, deducere.

Natura sua res quae in his schematibus de fide aguntur, usque ad
imum conscientiam nostram tangunt. Maximum damnum esset si ipsa
sollicitudo, quae nobis communis est, et de regno Dei et de veritate
eius, celare posset identitatem profundam intentionis nostrae. Paratus
est enim unusquisque nostrum — possint bacc semel pro semper dicta
esse in bac aulal —, paratus est unusquisque nostrum,” iuvante gratia
Dei, vitam suam ponere tam pro fratribus, juxta praeceptum et exemplum
Domini, quam pro « uno verbo quod procedit de ore Dei »; tam pro mi-
nimo inter fratres, quam pro uno « iota » veritatis ex Mysterio Dei, ut
quondam fecerunt Patres nostri.

Mandatum Dowmini est:® « Euntes docete omnes gentes »...* Verita-
tem. igitur docere iubemur et ad omnes gentes. Sollicitudo autem omnium
gentium jipsa est quae excludit omnem concessionem de veritate, quae
sola potest salvare animas; sollicitudo autem veritatis ipsa est quae
impedit ne possimus abstrahere ab hominibus ad quos verbum veritatis
missum est: non liceret nobis nec verbum hoc detinere nec scrutari nisi
« ut cutrat et clarificetur ». Verbum hoc non est nostrum sed Dei, ideo

imprimis cum maxima reverentia et fidelitate tractandum, sed simul ita
ut ad suum perveniat finem qui est salus hominum...’

I. Liceat igitur mihi boc * animadvertete quantum status praesens re-
rum urgeat nos quoad duplex et inseparabile officium nuper expressum.

1. Certum est ipsam naturam verbi Dei Ecclesiae commissi, et expe-
rientiam traditionalem Ecclesiae postulare ut fides quaerat intellectum.
Hoc ad ipsum honorem Dei, « veridicum », ad necessitatem hominum,
qui de lumine in lumen procedere cupiunt et ad etrores saepe ducuntur.
Ideo Ecclesia symbola fidei proposuit, ideo conceptus et enuntiata inde-
sinenter ad defensionem et honorem fidei expoliavit.

2. At hodie hoc opus non potest iam Ecclesia perficere nisi adstante
universo orbe. Tam, volentes nolentes, non possumus ianuis clausis de
verbo Dei agere. Hoc difficultatem affert. Hoc fidelitatem feliciter urget.

In summa indigentia spirituali positi et ad veritatem inscii adspiran-
tes, quae vera pax et iustitia est in veritate, homines hodie * nos audiunt:
loquendum igitur nobis est in hoc Concilio verbum Dei quale ab ipso
Christo hominibus traditum est: id est, ut credant et salvi fiant. Audiunt
homines: ne audiant disputationes scholasticas — quamvis aliunde ne-
cessarias — sed verbum Dei, qua salvi fiant.

Abstrahere in praesentatione doctrinae, ab iis quibus proponendum
nobis creditur, esset vera et propria non fidelitas sed infidelitas, hoc esset
« veritatem retinere in iniustitia »; nec instantia haec caritatis nos un-
quam avertere poterit a sollicitudine veritatis, cum homines nonnisi veri-
tate et fide integra salvi fieri possint,

Quod si quis, quocumque modo audiens disceptationes nostras, di-
cere posset aut cogitare; « isti de me non curant », vel: « haec ad me
non pettinent », verbum Apostoli in nos caderet: « Vae nobis, quia
non evangelizaverimus ». _

His regatur legibus opus nostrum: verba nostra nunquam « ut ver-
bum humanum » appareant, sed, « ut vete sunt, ut vetbum Dei »...°

I1. Quibus dictis, et omissis omnibus quae possint ad hunc vel illum
locum schematis nostri afferri...,” agnoscamus in hoc schemate non relu-
cete quod hic vindicamus, nec posse quae hic dicuntur, gualia dicun-
tur,'® sub verbo Apostoli loquentis poni: « Hodie ad vos verbum salu-
tis huius missum est »..."* Sunt veluti materize ad constructionem, ..."*
quae Spiritum Domini exspectant ut vivant, et viventi corpori incorpo-
rentut. _

Enixe igitur pro parte mea bumiliter ** rogo:

1. Ut prooemium detur de ipsa revelatione isti schemati quod va-
leat etiam pto sequentibus.

2. Ut quocumque efficaci modo integre, si fieri potest,”™ ad mentem

prooemii recognoscatur ita ut legitimae sollicitudini respondeat a plu-
ribus expressae, ne omittantur quaestiones ad custodiendam fidem perti-
hentes, ut est veritas historica Evangelii; ita etiam ut sollicitudini alio-
rum pariter satisfiat, ...”* quo hoc idem efficiendum ac dicendum sit.

Cum autem videatur opus, pro alia aut alia parte, recognitionem pro-
fundam postulare et non tantum aliqualem verborum recognitionem;
cum etiam saepe technicas exigat discussiones, et in Concilio diuturnas
et forsan asperas et inutiles disceptationes praevidere fas sit, rogare li-
ceat ut ad commissionem res deferatur.

Sed rogare etiam liceat, ad faciliorem et omnibus placentem reco-
gnitionem, commissionem de fide et commissionem de unitate ad hoc
opus ** convenire, ut collectis viribus et peritis laborent, cum materia
partim saltem sit utrique commissioni communis. Sic feliciter in factum
transiret unanimitas quae procul dubio in intentione omnium nostrum '
viget. Dixi,

In textu scripto tradito: * deest. % deest, % Nam mandatum Christi
urget nos, * (Manthb. 28, 19). ® De his omnibus quis ex nobis non omnino
convenit?  * circa hoc schema, et hoc a fortiori de subsequente valeret. 7 deest,

(1 Thess. 2, 13). ° et obici, 1% deest. L (Act. 13, 26). 12 (vel
potius ossa).  ** deest. ' profunde. '* demodo. '® deest. 7 deest.

Animadversiones additae:

De « praesentatione » doctrinae, qualis a Summo Pontifice inquirenda praescti-
bitur,

Natura problematum, in schematibus de fide, usque ad imum conscientiam Pa-
trum pungit.

Maximum damnum esset si sollicitudo ipsa eorum et de Bono Ecclesiae et de
Veritate Dej celare possit identitatem profundam intentionis in quam conveniunt.

Functio « pastoralis » et functio « doctrinalis » in Corpore Christi non possunt
ab invicem disiungi. «Ite et docete omnes gentes, servare quaecumque mandavi
vobis » (Matth, 28, 19): veritatem igitur — extra quam non est salus — et
« ad omnes gentes ».

Quid requirit haec « sollicitudo » omnium? Non est dubitandum hanc sollici-
tudinem non modo non concessiones admittere sed profundiorem investigationem
exigere,

Quid requirit haec « sollicitudo » veritatis? Non est dubitandum hanc eamdem
sollicitudinem non posse abstrahere ab hominibus ad quos « Verbum salutis huius
missum est » (Act. 13, 26).

1. Regquisita doctrinae et veritatis.

Inquisitio traditionalis fidei.

2. Conditiones inquisitionis in praesenti siatu rerum.

« Verbum Dei » non potest non tractari « ut tale » a nobis: homines enim un-
dequaque inguisitioni nostrae assistunt et « hoc verbo indigent »...



192 ACTA CONC. VATICANI II — PERIODUS I

3. Conclusio.
Non potest admitti praesentatio qua non audiatur ipsa « vox Dei », quam au-
dientes homines legitime censerent « opus nostrum ad se non pertinere »,
Praesentatio nostra his duabus legibus subdatur:
a) verba nostra non appareant ut « verbum humanum, sed, ut sunt vere, ver-
bum Dei» (1 Thess. 2, 13).
b) Verba nostra respondeant exemplo apostolico: « Hodie ad vos verbum
salatis huius missum » (cf. 7. ¢.).
Proinde rogo: ut saltem prooemium detur primo schemati; ut recogrnoscatur
sive integre sive per partes ad mentem huius prooemii.

13
Exc.mus P. D. IOSEPH D’AVACK

Archiepiscopus Camerinensis

Venerabiles Patres,

Ad aliquantulum contemperandas animadversiones circa characterem
pastoralem schematis,” audeo proponere additamentum de Magisterio,
validum pro praesenti schemate, ad pag. 11, ad lin. 12, validum etiam
— ni fallor — si schema omnino reficiendum erit, -

En additamentum; « Per Magisterium, docendo, corrigendo, errores
damnando, doctrinas nondum satis compertas saltem ad tempus vetando,
materna sollicitudine Ecclesia pascit et regit et defendit oves sibi com-
missas.

« Et hoc Magisterium supreme congruit cum universo divino con-
silio de creatione et elevatione et redemptione.

« Siquidem Deus, qui solus bownus, qui caritas est, creans cuncta
valde bona, praesertim hominem ad imaginem suam talem condidit qui
egeat et valeat vivere in societatibus diversorum graduum ordinatis et
hierarchicis: per quas omnia bona diffundantur, muniantur, a generatione
in generationem prodantur: ita ut vires singulorum, per actuosam reci-
procam bonitatem coniunctae, quasi excedere valeant feliciter et fecunde
naturales suos fines.

« Hoc erat in principio, et hoc magis necessarium itemque magis
arduum factum est per peccatum — inoboedientiam —; et magis felix
et fecundum factum est per redemptionem — oboedientianm.

« Quae omnia, vero, mirabiliter et supreme Deus statuit quoad vi-
tam aeternam in ordinem ad ultimum finem, in FEeclesia.

« Sicut enim qui ad Sacramenta Ecclesiae accedit, vitam recipit et
enutrit et auget, ita qui Ecclesise Magisterio subest non minuitur, non
coarctatur, sed tutatur et augetur. Et respondet provido dono divinae
caritatis eoque fruitur,

« Christus ipse nos docuit caritatem — quam qui non exercet manet
in morte..." — in actum duci per oboedientiam erga Ecclesiam: nam
“si quis diligit me, sermonem meum servabit ”...,” quem sermonem
Apostolis eorumque successoribus commisit; nam “ qui vos audit me
audit ”...* ».

Ratio additamenti patet: ut recolatur Magisterium Ecclesiae esse do-
num divinae sapientissimae miserentis caritatis, cui subesse, est carita-
tem habere et exercere, est vivere, est dilatare suos fines naturales, est
securitatem attingere ad pleniorem possessionem veritatis.

Ratio igitur, qua proponitur hoc additamentum, est sollicitudo pa-
storalis, iuxta quam veritatem tradere et defendere est omnino necessa-
rium; sed non sufficit: oportet veritatem ita tradere ut cognita et per-
specta, usque ad practica consectaria, animos moveat et deducatur ad
vitam. Nam « etiam daemones credunt et contremiscunt » ...;* « Iustus ...
ex fide vivit »...;° « Verba quae ego locutus sum vobis, sunt spiritus
et vita »..." Dixi.

In textu scripto tradito: ' Ad contemperandas saltem quasdam ex animadver-
sionibus prolatis praesertim circa characterem plus minusve pastoralem schematis.
*(11o.3,14). * (lo.14,23). * (Luc. 10, 16). & (lac. 2, 19). b (Hebr.
10, 38). 7 (lo. 6, 64).

Animadversiones additae:

Ad cap. 1,

Ad n. é: De habitudine utriusque fontis ad Magisterium; ad lin. 12 (vel op-
portunius alibi), addere: « Magisterium, quo Ecclesia Mater pascit et regit, doctri-
naliter et disciplinaliter, oves sibi commissas, supreme congruit universo divino
consilio.

« Siquidem Deus, qui “ solus bonus ”, qui “ Caritas est ”, cuncta valde bona
creans, praesertim hominem, ad suam imaginem, ita condidit ut egeat et valeat
vivete in societatibus, diversorum ordinum, ordinatis hierarchicis, per quas omnia
bona prodantur a generatione in generationem: ita ut vires singulorum, per actuo-
sam reciprocam bonitatem, iungantur, quasi ad excedendos feliciter et fecunde natu-
rales limites cuiusvis creaturae.

« Quae omnia, vero, mirabiliter et supreme Deus statuit quoad vitam aeternam
in ordinem ad finem ultimum, in Ecclesia,

« Sicut enim qui ad Sacramenta Ecclesiae accedunt, vitam recipiunt, enutriunt,
augent, ita qui Ecclesiae Magisterio subest non minuitur, non coarctatur, sed tutatur
et augetur; et respondet provido dono divinae Caritatis eoque fruitur.

« Christus ipse nos docuit Caritatem in actum duci per oboedientiam erga Ec-
clesiam: nam: “ Si quis diligit Me, sermonem meum servabit ” (o, 14, 23), quem
sermonem Apostolis eorumque successoribus commisit: nam “ Qui vos audit, me
audit etc. ” (Lue. 10, 16) ».

Ratio patet: ut vero spiritu pastorali, in soliditate veritatis dogmaticae innixo,
ostendatur Magisterium Ecclesiae donum esse divinae sapientissimae et miserentis
Caritatis, cui subesse est Caritatem habere et exercere.

13

14

Exc.mus P. D. AURELIUS DEL PINO GOMEZ
Episcopus Illerdensis

Venerabiles Patres,

Si ipsum respiciamus schema, plurima fulgent in eo quae substan-
tiam et eiusdem stylum commendant et impugnationes contra illud al-
latas ...* reiciunt. |

Schema docere nos intendit; iamvero docere ad « pastoralem » per-
tinet ut clare apparet in Apostolorum missione: « Euntes ergo docete
omnes gentes »...;> « Non enim misit me Christus baptizare, sed evange-
lizare »...;" ipse etiam Christus Dominus misit Spititum Sanctum ad do-
cendum: « Paraclitus autem Spiritus Sanctus quem mittet Pater in no-
mine meo, ille vos docebit omnia et suggeret vobis omnia quaecumque
dixero vobis »...* _

Quis ergo negare audeat Apostolos in exercitio docendi non praeci-
puos animarum pastores fuisse? Quis autumet Spiritum Sanctum do-
cendo Apostolos non sublimem pastoralem curam exercuisse? Ne oblivi-
scamur petvenire nos posse ad veritatem tantummodo docendo et di-
scendo, eademque via ipsum Deum assequi posse et omnia vitae super-
naturalis mysteria. Ne obliviscamur, inquam, visionem beatam, consum-
matum regnum Dei, teste S. Thoma, essentialiter consistere in cognitione
intuitiva infinitae Veritatis, in cognitione scilicet intuitiva Dei, qui nos
similes sibi efficit; similes ei etimus, quoniam videbimus eum sicuti
est...”

Prae oculis semper habeamus pastorum Ecclesiae praecipuum offi-
cium esse ab erroribus oves penitus avertere et ad veritatem evangelicam
ducere, ut in veritate permaneant, et ex veritate nutriantur et crescant
et veritatem ferventer diligant; siquidem hoc feliciter perficiatur opus:
oves vitam agent caelestem ct ad beatitudinem aeternam pervenient.
Insuper dicendum est in schemate non deesse ea quae pietatem et devo-
tionem directe et efficaciter excitant. Sereno animo legantur quae in
cap. V de Sacra Scriptura in Ecclesia (paragraphis de lectione Sacrae
Scripturae apud sacerdotes et de lectione Sacrae Scripturae apud fideles)
animo sereno haec legantur et supernaturalis delectatio cordis sponte
surget. _

Etiam si docere pastoris est, ergo schema cum indolis doctrinalis sit,
est quoque indolis pastoralis et Supremi Pastoris desideriis congruit.
Praeterea, cum ipse Summus Pontifex hoc schema tradiderit, credendum
est nihil in aperiendo ipso Concilio adversus ipsum voluisse.

Enuntiata huius schematis, ea qua pollent sobrietate, brevitate, pet-
spicuitate, etiam dignitate, esse — quod ad redactionem attinet — pror-
sus laudanda; sic enim confusio et dubium omne tollitur, nec ansa ulla
datur, liberrimis illis atque falsis interpretationibus quibus abundet ne-
cesse est quaelibet artificiosae litteraturae ostentatio, In Conciliis saepe
haec invaluit ratio, etiam illis tempotibus in quibus litterarum cultus
excellebat et definienda erant altissima mysteria. Convertite, quaeso,
oculos ad « Credo ». Omnia in eo proptietate eminent, omnia aequa et
perspicua sunt, verbum nullum superest. Respicite etiam Summam Divi
Thomae, quam in aliquibus Conciliis iuxta Sacras Litteras collocaverunt,
nec obliviscamur oportet mirum illum Exercitiorum librum S. Ignatii
de Loyola redactum esse stylo semper simplici, vulgari, saepe et incor-
recto; quis vero recusare audeat immensam eius pastoralem et aposto-
licam efficacitatem? Si, ut aliqui dicunt, schema scriptum est sermone
arido atque acri, pastores Ecclesiae, dum doctrinam schematis ipsi vel
alii docent, curare debent ut dulciore stylo exponatur, servando ferven-
ter integras veritates; et sic omnia inconvenientia vitantur, Animadver-
tendum est etiam quod schemata Conciliorum generatim non leguntur
nisi ab eis qui scientiis ecclesiasticis operam dant, a quibus stylus conci-
sus diffuso praefertur.

Etiamsi omnia huius schematis in libris manualibus inveniantur, in-
veniuntur quoque in scriptis praeclarissimorum Ecclesiae scriptorum,
immo constituunt argumenta singularium Encyclicarum Summorum Pon-
tificum recentiorum temporum; sed ea ipsa Concilium recipiat, atque
sollemniora reddat oportet. Doctrina schematis est laudabilis, ut in ca-
pitum studio fulgebit.

Nullo modo affirmare licet schema hoc fratres separatos ab Ecclesia
catholica alienare, cum fundamentalia sacrosanctac nostrae religionis
doceat et proclamet, eaque nobilissima et purissima caritate proclamet,
neminem qui recte sentiat ab Ecclesia catholica alienabit. Cum in ipsa
sit depositum atque infallibile veritatis magisterium, non potest verita-
tem ullam vel celare vel negare quin seipsam neget. Est Ecclesiae offi-
cium veritatem docere in abnegatione simul et caritate, « veritatem
— autem — facientes in caritate, crescamus in illo per omnia qui est
caput, Christus »..." Pro certo equidem habeo omnes qui in redigendo
hoc schemate adlaboraverunt et omnes venetabiles Concilii Patres eodem
abnegationis et fraterni amoris sensu abundare erga separatas Ecclesias
et erga homines universos, pro quorum animarum salute parati sumus,
cooperante divina gratia, non semel, sed millies, si id humana natura
patiatur, animas effundere.

Invito ergo impugnatores huius schematis ut id hoc animarum sensu

respiciant: hoc enim lumine et fraterna caritate impulsi, animadvertent
sane defectus quibus omne hominum opus inquinari necesse est, sed
ipsos concordia corrigere statuant, bono communi prospicientes, Ipsos
quoque, sicuti Ecclesias separatas, rogo attente legant schema « Decreti
de Ecclesiae unitate “ Ut omnes unum sint ” », considerantes quam su-
pernaturali suavitate omnia promaneant. Haud sane facile, et forsitan
plane absurdum esset, suaviora his verba invenire, in quibus caritas,
paternus affectus, christiana aedificatio magis splendeant.

Venerabiles Patres conciliares, humiliter et fraterno ductus amote,
postremum hoc addam quod primum in titulo schematis de Ecclesiae
unitate: « Ut omnes unum sint », Haec verba in nostris animis velut
thronum habeant; sic profecto circa Summum Pontificem congregati,
sincera oboedientia et caritate impulsi, poterimus efficere hoc immen-
sum opus apostolicum et pastorale quod Ecclesia et homines universi
a nobis exspectant.

Enixe ommnes cogitemus bonitatem et caritatem extra ambitum veri-
tatis aut cum eiusdem damno exsistere non posse. |

In textu scripto tradito: ' penitus. * (M 28, 19). * (1 Cor. 1, 17).
* {Io. 14, 26). 5 (11Io. 3, 2). & (Eph. 4, 15).

Animadversiones additae:

Licentiam loquendi petii ut, modesto meo servitio, contribuere possem ad
positiones in congregatione feriae IV assumptas pro posse concordandas.

Schema de fontibus revelationis mihi placuit et adhuc, saltem quoad suam sub-
stantiam, placet, Hoc a priori non est mirandum. Elaboratum enim fuit a viris illu-
stribus et valde doctis.

Obiectiones contra schema, in quantum intellexi, sunt praecipue ea quae se-
quuntur:

1. Nimis insistit in doctrina de duabus fontibus revelationis;

2. haec ipsa doctrina non est antiquorum theologorum neque, ut videtur,
ipsivs S. Thomae;

3. non iuvat ad promovendum opus oecumenicum seu unionis fratrum se-
paratorum cum Ecclesia;
non est pastotale;
est nimis scholasticum;
est pessimisticum;
est magis negativum quam positivum;
repetit plura iam ab omnibus cognita;
est nimis rigidum quoad doctrinam de inspiratione, cum videatur docere
inspirationem verbalem;

10. posset causare suspicionem de exegetis;

11. nihil habet aptum ad remedium ponendum contra atheismum,

Longum esset de singulis praedictis agere, et tempus non habetur ad hoc fa-
ciendum in brevi interventu. Enumeravi undecim capita obiectionum contra schema.

i

Quoad octo ulteriora, si Sacrum Concilium ita de singulis desiderat, puto schema,
posse pro quanto sit necessarium, corrigi seu modificari.

Quoad tria puncta priora vellem nunc pauca dicere.

Punctum magis grave quod tangebatur in disceptatione fuit illud de sacra tra-
ditione ut altera fonte divinae revelationis. Ne nimis longe de hoc agam humillime
notare vellem Concilium Vaticanum I se referendo ad doctrinam Concilii Tridentind,
sic se exprimere (cap, II, Constit. dogmaticae Dei Filins de fide catholica): « Haec
porro supernaturalis revelatio, secundum wuniversalis Ecclesiae fidem a sancta Tri-
dentina Synodo declaratam, continetur « in libris scriptis et sine scripto traditioni-
bus, quae ipsius Christi ore ab Apostolis acceptae, aut (ab) ipsis Apostolis Spiritu
Sancto dictante quasi per manus traditae ad nos usque pervenerunt ».

Magisterium ordinarium Ecclesiae eodem sensu loquitur. Ita Leo XIII, in
Encycl. Litt, Providentissimus Deus paulo post initium ait: « Quae supernaturalis
revelatio secundum universalis Ecclesiae fidem continetur tum in sine sctipto tradi-
tionibus tum etiam in libris scriptis qui appellantur sacri et canonici eo quod Spi-
ritu Sancto inspirante Deum habent auctorem, atque ut tales ipsi Ecclesiae traditi
sunt »,

Sanctus Pius X in iuramento anti-modernistico ait: « .. Quarto: Fidei doctti-
nam ab Apostolis per orthodoxos Patres eodem sensu eademque semper sententia
ad nos usque transmissam sincere recipio ».

Pius XII in Encycl. Litt. Humani Generis ait: « ... Verum est Theologis sem-
per redeundum esse ad divinae revelationis fontes: eorum enim est indicare qua
ratione ea quae a vivo Magisterio docentur, in sacris Litteris et in divina © tradi-
tione ” “ sive explicite sive implicite inveniantur ” (Pius IX, Inter gravissimas, die
28 oct. 1870). Accedit quod uterque doctrinae fons tot tantosque continet thesau-
ros veritatis, ut nunguam reapse exhauriatur... ».

Quoad antiquiores theologos et ipsum Angelicum Doctorem verum est eos non
instituisse tractatum de Locis Theologicis, et ita non tam enucleate locutos fuisse
de duplici fonte divinae revelationis. Haec necessitas orta est post magnam scis-
sionem saeculi xvi. Sed quoad S. Thomam cito loca quaedam ex quibus eius mens
in hac quaestione innotescit. In IV Sent., dist. VIII, qu. TI, art. IT qu. 1* I, ad 1,
loquendo de quibusdam verbis in forma Eucharistiae ait: « ... ex traditione Domini
habetur quae per Apostolos ad Ecclesiam pervenit secundum illad 1 Cor. 11, 23:
Ego accepi a Domine quod et tradidi vobis ». In Summa Theol., I¥I, qu. 25, art. 3,
ad 4, ait: « ... Apostoli familiari instinctu Spiritus Sancti quaedam Ecclesiis tradi-
derunt setrvanda quae non reliquerunt in scriptis.... et inter huiusmodi traditiones
est imaginum Christi adoratio... ». In III Parte, qu. 64, art. 2, c.: «..e€a vero
quae sunt de necessitate sacramenti ab ipso Christo instituta sunt qui est Deus et
homo. Et licet non sunt omnia tradita in Scripturis, habet tamen ea FEcclesia ex
familiari Apostolorum traditione sicut Apostolus dicit (1 Cor. 11, 34) “ Cetera cum
venero disponam " ». In qu. 83, art. 4, ad 2, ait: « ... multa sunt a Domino facta
vel dicta quae Evangelistae non scripserunt, inter quae fuit hoc quod Dominus in
coena oculos levavit in coelum; quod tamen Ecclesia ex traditione apostolorum
habuit... ». Item in textu citato in calce cap. I, ubi Angelicus loquens de 2 Thess.
2, 15, ait: « Unde patet quod multa in Ecclesia non scripta sunt ab Apostolis docta
et ideo servanda ».

Quoad punctum de oecumenismo puto dilectos nostros fratres separatos nihil
ex hoc schemate timendum habere, Difficultas praecipua eorum ut aestimo potius

respicit doctrinam nostram de Ecclesia et de eius capite in terris. Imo dicerem solu-
tionem illius difficultatis, pro quanto nunc pendet a nobis, potius pendere a nostra
caritate in agendo cum ipsis, in solvendo eorum dubia, in convincendo eos Ecclesiam
Sponsam Christi et mattem ompium nostrum nihil antiquius habere quam eos
amplecti et in sinu suo tenere, ut eos nobiscum in vitam aeternam perducat. Haec
quoque est vox, ut ipsi bene sciunt, Capitis Ecclesiae, Christi Redemptoris in terris
Vicarii,

15
Exc.mus P. D, DIONYSIUS HURLEY

Archiepiscopus Durbanianus

Venerabiles Patres, Fratres carissimi,

Praesentem disceptationem summi valoris aestimo cum de re abso-
lute fundamentali agit, de fine nempe totius Concilii. De hoc fine omnes
concordes sumus, pro quo Deo gratias agamus. Finis secundum omnes,
et ut omnes ex clarissimis verbis Summj Pontificis fel. regn. intelligimus,
pastoralis est. De hoc nulla disputatio. Sed — e maximum sed* — de
interpretatione istius vocabuli « pastoralis » summa exstat discordia,
Aliqui affirmant Concilium modo pastorali posse agere veritatem mere
definiendo, semen Evangelii, ut ita dicam, in hotreo definitionum dogma-
ticarum in tuto collocando.

Alii vero negant definitionem veritatis sufficere ad finem pastoralem
attingendum; volunt ut de veritate tali modo fiat sermo, ut ex ipso
sermone cluceat veritatem non esse mere custodiendam sed praedican-
dam, semen Evangelii non mere in horreo definitionum custodiendum
sed in mundum spargendum et serendum esse.

En discrimen inter partes: utrum Concilium pastorale esse potest
veritatem mete definiendo ut custodiatur, an indoles pastoralis talem
modum loquendi requirit ut qui Concilii declarationes audit vel legit,
virtutem et suavitatem veritatis experiatur.

Si qui sunt, qui negant Concilium posse ita loqui, propono ut im-
mediate typis mandetur et Patribus distribuatur schema illud pulcher-
rimum a secretariatu ad christianorum unitatem fovendam exaratum,
cui titulus « De verbo Dei ». Schema illud sapit pulchritudinem Sacrae
Scripturae et, ut a pluribus exc.mis Patribus® audivimus, nihil habetur
quod corda hominum, sive credentium sive non credentium, plus movet
quam sapor ille.

Qui negant saporem illum posse in constitutiones Concilii introduci,
ad Concilia priora appellant. Sed nescio utrum in praeterito unquam



CONGREGATIO GENERALIS XXII 199

factum sit aliud Concilium specifice et principaliter® pastorale. Credo
hoc esse primum.

Ad differentias componendas opinionum de significatione vocabuli
« pastoralis », sapienter proposuit rev.mus P. Abbas Christophorus But-
ler creationem alicuius coetus, ut ita dicam, bipartiti, et in hoc fidelem
se ostendit traditioni suae nationis, quae artem res pacifice componendi
ad apicem perduxit — quod Sanctus Pontifex Gregorius Magnus, pro-
phetice innuens, eos non tam Anglos quam Angelos vocandos dixit,
Coetus bipartitus, vel etiam tripartitus si necessarius est, opportune
propositus est, et si commissio theologica suam propriam solutionem
proponere nequit, certe instituendus est.

Sed illa eadem divisio circa id quod ad indolem pastoralem Conci-
lii pertinet, limites huius disceptationis multo excedit. Certus omnino
sum illam divisionem fere omnes disceptationes esse pervasuram, Summi
Pontificis benigna dignatione sodalis fui commissionis ceritralis praepa-
ratoriae, et quantum recordor, animadversio frequentissima de variis
schematibus, et praesertim de schematibus fidem et mores respicientibus,
erat de eorum indole insufficienter pastorali. Post tot animadversiones
miratus sum igitur invenire schemata parum, et valde parum, immutata
esse in sensu pastorali, Nunc post disceptationem harum dierum ratio-
nem intelligo, quae nempe est quod illi quibus munus erat schemata
emendare, vocabulum « pastoralis » non eodem modo 1nte]llgebant ac
illi qui animadversiones faciebant.

Sumus ergo hic in summo discrimine totius Concilii et quantum
video, hanc eandem divisionem in disceptatione 90% schematum ex-
periemur, Quid faciendum? In commissione centrali, uti nunc video,
quando de indole non pastorali schematum querebamur voces eramus
clamantium in deserto. Nullus aderat qui ad clamorem nostrum attende-
bat, qui de defectu laboris praeparatorii curare poterat et debebat.
Deerat directio centralis. Deerat persona vel commissio ad finem Con-
cilii pastoralem clare interpretandum, ad labores commissionum pecu-
liarium ad finem statutum dirigendos et coordinandos, ad limites quoque
statuendos materiae Concilio proponendae. En defectus fundamentalis
totius operis praeparatorii. En peccatum, ut ita dicam, originale huius
Concilii.

Patres venerabiles, non possumus 10 vel 20 annos impendere in
disceptatione schematum quae 1.000 paginas implent, eandem divisio-
nem in unaquaque pagina cxperiendo de significatione vocabuli « pasto-
ralis ».

Utilitatem disceptationum his hebdomadibus factarum non nego, in
lucem enim posuerunt profundum illud discrimen de interpretatione

finis Concilii. Sed, hoc adepto, non possumus de unaquaque manife-
statione peculiari huius discriminis in infinitum disputare. Res dirimenda
est aut disceptatione generali et suffragatione in hac aula, aut ope com-
missionis peculiaris a Summo Pontifice instituendae ad quaestionem in-
ter primam et secundam Concilii sessionem tractandam. Et si talis com-
missio instituitur, latissimum detur ei mandatum ad curandum de sche-
matum recoghitione et abbreviatione necnon de ordinis disceptationis
reformatione.

Solum illo vel simili modo redemptione facta a peccato originali ope-
tis praeparatorii, ad felicem exitum perduci poterit Concilium. Dixi.

In textu scripto tradito: * deest.  * Exc. D. Stephano Leven, ep. aux. S. An-
tonii in Texas.  * deest.  * deest.

Animadversiones additae:

Oratoribus gui iam nomine episcoporum continentis africani, Madagascar et
Insularum locuti sunt, pawca tantum ratione doctrinae subiungere necesse esse
videtur.

1. Doctrina schematis primi in pluribus locis confusa est, nec satis certa quae
iudicio Synodi praesentari possit.

Et hic speciatim quae de Theologia dicta sunt et de eius habitudine ad S. Scrip-
turam arguendum esse censemus.

Ex una parte enim declaratur theologicas doctrinas universas S. Scripturam
et Traditionem tanquam animum habere. Sed quaenam sunt « dectrinae apud Ec-
clesiam depositae » quae subinde citantur? Suntne prius citae « universae theologi-
cae doctrinae » quarum auctor esset ipse Deus? Et quomodo iustificatur quod legi-
tima interpretatio S. Scripturae dijudicetur a doctrina theologica et non a Magi-
sterio Ecclesiae, a quo universa Theologia dependet et a quo legitimam interpreta-
tionem S. Scriptura recipit?

2. Nullibi in schemate exponitur quomodo Ecclesia, per quam thesaurus
S. Scripturae hominibus traditus est, ipsa se habeat ad S. Scripturam, in qua inve-
nitur expositio Spiritu Sancto inspirante conscripta nuntii Christi, et non apparet
quomodo S. Scriptura pro ipso Magisterio Ecclesiae sit regula fidei et doctrinae.

3. Relatio auctoris inspirati cum Ecclesia proponitur acsi hagiographus quasi
extraneus esset et communitati oppositus a Deo inspiratus fuerit ad sctibendum
et quasi gesta et vita communitatis civilis et religiosae in gua auctor vivebat, tantum
ab extrinseco ad intelligendum originem et contentum libri sacri contribuere pos-
sint. Dum e contrario et praesertim auctores librorum Novi Testamenti, cum fide
et vita Ecclesiae sui temporis intime coniuncti erant.

4. Item per diversos numeros loquitur schema de inertrantia S. Scripturae
quin ubilibet indubitanter inculcetur quid sub terminis « errore » et « inerran-
tia » intelligendum sit,

5. Tales imperfectiones in textu schematis vix contribuere possunt doctrinae
catholicae uberius explicandae, sicut desidetat Summus Pontifex. Sed nec magis
contribuent ad unitatem christianorum omnium fovendam, de qua schema nostrum
paulum curare videtur; neque in his quae de S. Scriptura dicuntur et in quibus

facile erat fratribus obviam ire; neque de his quae dicuntur de theologia, ubi
nequidem possibilis diversitas scholarum theologicarum indicatut, quae tamen in
decursu historiae Ecclesiae non paucae fuerunt et tanquam signum diversitatis in
unitate fidei fratribus iucunda esse debent et sighum tolerantiae.

Ergo non videmus quare schema hoc conservaretur, quod in forma sua quasi
continue a mente et sollicitudine Summi Pontificis alienum esse videtut.

Et rogandum censemus ut schema primum, quod fundamentum est totius ex-
positionis doctrinae catholicae pro hominibus temporis nostri a S. Synodo deside-
ratae, funditus renovetur, quia quale hic iacet omnino placere non potest.

16
Exc.mus P. D. IOSEPH RUOTOLO
Episcopus Uxentinus-S. Mariae Leucadensis

Venerabiles Patres Conciliares,

Tam nonnulli concordiam aliquo modo auspicati sunt; hanc con-
cordiam nunc propono et invoco consiliis practicis, mea humili opinione,
sed toto corde fiduciae pleno.

Ex disputatione hucusque habita clarissime patet duas dari inter
Patres oppositas sententias: prior sententia vult ut schemata proposita
discussioni subiiciantur statim, ut emendentur et approbentur; altera
vero tenet duo schemata theologica esse radicitus reicienda et novum
schema conficiendum.

Priori sententiae adhaereo. At finis mei interventus non in se est
ut rationes iuridicas et theologicas iam ab aliis allatas repetam aut novas,
fortasse possibiles, afferam in defensionem prioris sententiae.

Neque id contendo ut singula argumenta alterius sententiac refel-
lam, quod et alii fecerunt. Id tantum volo, ut, ni nimis praesumo, sug-
geram tamquam possibile, immo et valde desiderandum, honorabile
quoddam com promissunz, quod suffragiorum unanimitatem, aut saltem
illam obtineat maioritatem, quae in re tanti momenti, etiam in oculis
nostrorum fidelium et fratrum, necessaria videtur. :

1. Conficiatur praefatio vel ' prooemium, quod praeponatur omni-
bus schematibus theologicis, immo toti materiae a Concilio elaborandae.

Prooemium, meo quidem iudicio, deberet esse ampla quaedam, ut ita
dicam « panoramica », et serena recapitulatio totius divinae oeconomiae
salutis, scilicet sapientissimi et miserentissimi Dei consilii in universa
historia humana (creatio, redemptio, Ecclesia, sacramenta, etc.), et sol-
lemnis affirmatio eius multiplicis praesentiae in mundo.

In hoc prooemio posset etiam Concilium, ut aliquis Pater autumavit

ad hortandos atheos saltem practicos ad conversionem, fiduciam affir-
mare in exercitium rectum rationis humanae, qua omnes populi et maior
pars philosophorum credunt in Deum existentem et providentem, in
animam spiritualem et immortalem, in felicitatem petfectam in altera
vita assequendam bonis operibus huius existentiae.

Huic prooemio, in quo Ecclesia catholica plus Matris quam Magi-
strae partes agit, profecto congruit character ac stylus ille pastoralis, po-
sitivus, oecumenicus, hodiernis auribus magis aptus, quem exigunt asse-
clae alterius sententiae. In hoc prooemio poterunt quidem et laudes, si-
mul et cautelae proponi pro omnibus qui, in quovis campo, elucidandae
Ecclesiae doctrinae insudant.

Hoc prooemium erit conficiendum vel a commissione mixta intet
theologicam et pastoralem, vel a commissione paritetica, composita ex
Patribus, qui in aula unam vel alteram sententiam defenderunt. Prooe-
mium, ut est evidens, quam primum discussioni conciliari proponetur.

2. Dum prooemii confectioni adlaborabitur, fiar statim discussio
particularis schematum nobis a Summo Pontifice propositorum. Ita
superata dicenda erit difficultas quoad characterem ac stylum schematum.,

In subiecta materia, quae eminenter dogmatica est, et quasdam pat-
ticulares, ne dicam « technicas » quaestiones theologico-biblicas respi-
cit, ne dedecet Ecclesiam partem Magistrae potius quam Matris agentem,
loqui concinne, lapidarie, modo quasi frigido, positive simul et nega-
tive, quemadmodum, in rebus dogmaticis dilucidandis® ac definiendis
summopere congruere, Conciliorum praeteritorum experientia docet.

Discussio de singulis articulis duorum priorum schematum haec non
spernenda commoda mihi videtur habere:

1. In lucem ponet ea plurima, quae omnibus placent, nec placere
non possunt, cum sint fere ad verbum desumpta ex Tridentino, ex Vati-
cano I et ex documentis pontificiis a Leone XIII usque ad Pium XII.

Ne dicat quispiam illa, ob allatam rationem, inutilia esse; nam utiliter
a Concilio repetuntur quae a nonnullis theologis ac exegetis in oblivio-
nem aliquomodo amandata sunt, et documentis Magisterii ordinarii Con-
cilium majorem vim addet non solum per formalem definitionem sed etiam
per solemniorem expositionem.

2. In lucem ponet ea, meo quidem iudicio, pauciora puncta, quae
sunt pomum discordiae inter oppositas sententias; etenim ex discus-
sione generali audivimus querelas et anxietates, — profecto omnes ex
sincera intentione —, quae Patres hinc inde praeoccupant: ex una parte
timetur ne extenuatur vis et valor inspirationis, inerrantiae, et veritatis
historicac Sacrae Scripturae, praesertim Evangeliorum; ex altera parte

timetur ne aliqua definitio ex parte Concilii totam exegesim mortificet
ac iniuste libertatem exegetis in suis laboribus adimat.

De facto, Deo favente, res non ita se habent. Ex particulari discus-
sione circa puncta controversa, Patres audire poterunt rationes pro et
contra, et eas perpendere; invenire formulam quae, uti speratur, salva
integra veritate doctrinae catholicae, anxietates hinc inde tollat. Quod
si hanc formulam invenire non poterunt, Patres, cognita causa et praeset-
tim Spiritu Sancto illuminante, decisionem sument in alterutro sensu,
aut rem utpote immaturam definiendam different.

Concludo in meam memotriam revocando expressiones devotionis
filialis etga Summum Pontificem Ioannem XXIIT feliciter regnantem ex
parte omnium, qui Jocuti sunt de duabus opinionibus diversis.

Hoc mirum et commovens est et tantum in Ecclesia Catholica veri-
ficatur, ubi Summus Pontifex est vinculum unitatis cum repraesentet
Dominum nostrum lesum Christum, qui in oratione ultimae Coenae
ait: « Pater, ut unum sint, sicut et nos unum sumus ».

Unde vobis dico: « Sit pax Christi in regno Christi ». Dixi.

In textu scripto tradito: ' deest. % diiudicandis.

17

Exc.mus P. D. ALFREDUS ANCEL
Episcopus tit. Myrinensis, aux. Lugdunensis

Venerabiles Patres,

Aliquid vellem addere eis quae dicta sunt a rev.mo Butler et ab
exc.mis Pourchet et Zoa de medio adhibendo ad obtinendam moralem
unanimitatem Sacri Concilii.

Audiens enim verba quae, modo generali, de hoc schemate dicta
sunt, aliqua premor anxietate. Nescio enim qua via progredi debeamus,
neque ullum video vere ' apertum ostium.

Sane non debet exaggerari difficultas, neque momentum dissensio-
num quae inter nos vigent. Forsan extraneo profundae apparerent; sed
certo erraret, qui putaret inter Pafres veri nominis oppositiones adesse.
Omnes enim nos et in doctrina absolute fideles et in sollicitudine pasto-
rali instantes esse volumus...” Attamen non obstante hac profunda uni-
tate, qua unum in Christo efficimur, diversitas vera existit quoad modum
doctrinam Christi praesentandi. Inutile est repetere quae de hoc dicta
sunt et nostrae memotiae certe praesentia sunt.

Haec diversitas autem tanta est ut difficilior appareat solutio prac-
tica. Nam ex una parte cum mente recolimus quae in aula contra hoc
schema dicta sunt, impossibile videtur illud, etiam ordinario modo emen-
datum, duas tertias partes votorum consequi posse.

Ex alia parte, etiamsi a Summo Pontifice permitteretur ut novum
schema, ab aliquibus Patribus confectum, sacro Concilio proponeretur
nulla esset spes ut duas tertias partes votorum obtineat, quippe quod,
tendentias plus minusve particulares manifestans, adversarios plurimos
necessario inveniret.

Aliqui, revera, recognitionem schematis cum introductione prooemii
et cum sat profundis mutationibus proposuerunt. Sed multi timent ne
renovatio textus, si fiat ab ilsdem qui primum textum confecerunt, in-
sufficiens evadat.

Omnes hae difficultates magnae videntur, et primo aspectu insupe-
rabiles; sed non debemus timere. Scimus enim Christum esse nobiscum...?

Attamen non debemus praesumptuose miraculum expectare, sed om-
nes eodem veritatis, pacis et unitatis amore repleti, debemus viam Do-
mini quaerere atque solutiones proponere.

Propterea aliquam solutionem propono, non quasi eam sufficientem
putans, sed tamquam ab aliis meliorem expectans,

Libenter etiam assensum meum praebeo solutioni ab exc.mo Garrone
propositae quae ceteroquin quasi complementum meae solutionis con-
stituit.

Principia huius solutionis:

1. In Concilio, specialiter quando de constitutione dogmatica agitur,
non debent esse neque victores neque victi, sed omnino quaerendum est,
ut morali unanimitate omnia definiantur,

2. De facto, quasi immensus labor iam a commissione theologica
effectus est. Pure illum reicere neque iustum neque opportunum vide-
retur. Unde necesse est ut retineantur ex nostro textu partes quae ab
omnibus admitti possunt.

3. Textus efficiatur qui ex elementis quidem textus praesentis sal-
tem partialiter constitueretur, sed ita ut respondeat diversis exigentiis,
in primis pastoralibus, quae fortiter in aula manifestatae sunt.

Solutio ipsa: posset peti a Summo Pontifice ut, salvo iure commis-
sionis theologicae, novos peritos ad diversas scholas theologicas perti-
nentes dignharetur nominare, ita ut textum exarent, qui huic Sacro Con-
cilio denuo submitti posset et a quasi unanimitate Patrum admitti. Unde
peto ut de hac propositione mea vel de alia meliore votum fiat, ut via
ad solutionem unanimiter et pacifice aperiatur. Dixi.

In textu scripto tradito: ' deest. * Nonne caritas Christi urget nos, non
tantum respectu dioecesium nostrarum, sed etiam totius Ecclesiae, immo omnium
hominum in terra degentium?  * Ad nos etiam spiritum suum misit, ut illuminet
nos. Denique tandem, unanimes huc venimus cum Maria Matre Iesu.

18
Exc.mus P. D. PAULUS SEITZ

Episcopus Kontumensis

Venerabiles Patres,

Ad nos hodie se vertunt omnes universi homines; alii Ecclesiam aper-
tam ac placide accipientem surgere sicut Evangelii viventis sighum spe-
rant, alii Ecclesiam illam in defensionis situm se refugientem sicut
veteris societatis signum quiete mori exspectant. Ad fide instaurandam
vitae eorum unitatem et ipso facto incredulos fratres illuminandos, spec-
tant ad nos christiani ut detur clara et intelligibilis dogmatum formu-
latio.

Sanctissimus Ioannes XXIII ad Concilium vocavit ut facies Eccle-
siae renovetur, ad missionem suam respondeat, sicut etiam ad populo-
rum exspectationem. Ad hoc tendebant diocecesium, universitatum ac
Institutorum Biblicorum vota.

Schema autem de fontibus revelationis in hoc suo titulo exordium
praebet ad opiniones discussas (v. g. de inerrantia, de historicitate);
practerea appendicem pro capite mavult {ita Vulgatam pro inspirato
textu mavult); omnia haec enuntiantur formulatione quae coniunctione
caret (v. g. Vetus Testamentum et Novum Testamentum inter se non
ligantur), necessaria argumentatione indiget (/¢ ' de inerrantia in re
profana), et ambiguitatibus non deficit (...* aequaliter habet Sacros Li-
bros et Ecclesiae doctrinam).

Hoc schema opiniones damnat, quaesitorum conatus adversatur, in
suspicionem aliquarum personarum inducit et sic laborem futurum frangit.

Fidei unitas non salvabitur dicendo hinc et hinc « duce magisterio »,
quando nihil dicitur de relatione qua magisterium credens se subiicit
Scripturae et Traditioni quae pro ipso etiam magisterio sunt verbum
Dei. E contra magisterii auctoritate opiniones particulares non traditio-
hales induere unitati obstat.

Mens qua hoc schema conscribitur aperte revelat defensionis com-
plexum qui Concilio Oecumenico Vaticano II dedecet et contextu histo-
rico rationem suam non habet. Ad Concilium spectat Evangelii doctri-
nam pro diebus nostris aperte et accurate tradere. Hodiernam et futu-



206 ACTA CONC. VATICANI II — PERIODUS I

ram Ecclesiam alligare non possumus ad manuale pavidum et opinio-
nibus peculiaribus favens. Non convenit ut Ecclesia magna idearum
incrementa ignoret, neque ...° ad scientiam sic stet, ut forsan brevi postea
se retractet. : : | :

Ne dicaris documenti conciliaris genus postulare talem formulatio-
nem et applicationem congtuentem ad pastores pertinere in eorum re-
gione. Ad prima Concilia appello: inveniantur textus ad vitam christia-
nam renovandam apti. In hoc nostro tempore adsunt exspectationes om-
nibus hominibus communes, et his congruentem textum doctrinalem
Concilium nostrum elaborare convenit, Necesse est in hac re unitatem
orthodoxiae tenere.

Videtur mihi impossibile emendare tale schema, Liceat nobis, prius-
quam in articulos peculiares transeamus, in hac re in suffragium ire. Dixi.

In textu scripto tradito: * v.g. % v. g * relate.



